
MUTEKOAKA

 Kooxukhuru, munna.
2 Muhiileliwa. (Kooxukhuru, munna.) Muhiileliwa atthu
othene. Kootteeliwa murima vanci-ene okhala vate ohiy’ula;
kinnoona saana. Kinnoona saana okhuma muthukumano nsana
ohiyu. Yaari eparakha yuulupale wa miyo omoona muthiyan’ole
oohaawa oohoona waakhela woona wawe. Ni anci-ene akina…
3 Kookhalana ewarakha yoolipiherya olelo muhano mmosa,
alakela ori vaava naanaano, aakileela sa itthu kamosa-kamosa
sikhumelenle w’anamwaattamanani awe nsana ohiyu ohinatthi
muthukumano wookiserya, moota Apwiya amuhokoloxenrye
aya wiiwa muthiyana mmosa aari oohiiwa voomalela okathi
munci-ene, ii—iirale, aahimmye wira Nlaikha n’Apwiya
naarimoorwa empa owo aaryawe khunvaha wiiwa wawe.
Ni owo onniweryaxa…Naatthuna nikhalanne onamoona awe,
wira nilepe ottuli iwe. Nto siiso, eyo ti yooreera saana. Ni hiyo
ninnitteeliwa mwaha wa yeeyo, otthapa vanci-ene.
4 Nto siiso, hiyo naatthokihahu waari omaliha muthukumano
Ttiminku ohiyu, masi nuupuwela wira vaareerela nihiire,
khino vanreerela nitthikele vakhani paahi. Hiyo naari…
Hiyo naarowa o…[Muthukumano onoopa ikuphi—Mol.]
Kooxukhuru. Kooxukhuru vanci-ene. Kooxukhuru vanci-ene,
eyo ennikooniha oreera.
5 Etthu kiirelaaka, khuwaari mwaha wo ohikhala
mukhaliheryo va, masi waari omuttittimiha Munna Freeman,
moone, ni nkaatthuna okhalana okathi mmosaru owo
aakhalanaawe. Nto kuupuwenle-ru wira kaakhoottiherya
muthukumano awe mwa khula enamuna, nkaarowa wira.
Masi miyo—miyo—miyo kaahikhalana yoolepa ekhaani okathi
vakhani ovinre, tivo kinnoona saana ya yeeyo vano, wira ti—ti
voolikana, tivo…Kooxukhuru. Kooxukhuru vanci-ene.
6 Waahikhala ohiiwiwa saana variyari va axinna amosa-
amosa arumeyi yeeyo yaaphiihenrye mithukumano sahu
otapanyeya, niphin’ye epooma mosaru okathi mmosaru.
Ni kookupali wira khinaarowa otthuna wira yeeyo. Masi
khanintthuna wira nyuwo atthu muupuwele wira hiyo
nimphavela paahi owaakuvelani.
7 Masi kinnaamini ntoko, kinnaamini wira Yakope aahithipa
ehimye emosa, nto aFilisti khumoomola, nto owo iitthanne
Otakhala; vano owo khuthipa ekina, awo khumoomola, nto owo
khwiitthana Ekhotto; tivo owo khuthipa yaneeraru, khwira,
“Nookhala nipuro wa hiyo othene.” Tivo…Kooxukhuru.
Kooxukhuru vanci-ene.

8 Vano, okathi Munna Freeman ni miyo naaryahu epooma
ele ekhaani, oChicago, ahe, miyo kaahikhuma, khurowa,
moosuwela, ni naahikhalana…Masi wookhala opuro wa hiyo
othene oCalifornia, nookhalana ehimye yuulupale nno. Muluku
ooreeriheni, munna. Ookhala aakihimenrye wira siri ikilomo
imiya thanu na piili ni miloko miili ni xexe sa epooma ela. Tivo
wookhala opuro munci-ene, khokhanle? Atthu anci-ene aretta,
nave, siiso, anci-ene aya anrwa va wira ephwanye ekumi. Ni
kinniroromela paahi wira Muluku onoonivaha muthukumano
muulupale wenno, oowaili ahu, ni onooreeriha miteko mapuro
othene, ni ikampaanya sothene ni arumeyi mapuro othene.
9 Nto meelo, eSabbath, nivekele wira Muluku ovahe minepa
sinci-ene mulaponi, mapuro othene, wa ovuwa Wawe. Mwa
sothene, hiyo ninoorowa Owaani voohipisa, moosuwela,
ni nnimwiilikanyiha vano, vano nrowe nikhale othene
ookukutthiwa okathi wothene, vano khanisuwenle okathi
xeeni ekhanle aya wiiraneyaka.
10 Ni hiyo ninnimphenta Owo; ni kookupali wira nyuwo
munnimphenta Owo ahiiso khimwaarowa okhala va. Ni
nookhala nlepa naamukhaani mmurimani mwanyu wira
munnimphentaMuluku, ahiiso khimwaarowa orwa va nnakhala,
mwaamukhala nipuro nikina. Vano, hiyo nooteeliwa murima
nyuwo omphentaka.
11 Tivo, nsana ohiyu waari mu—muthukumano muulupale,
ni—ni ola ohiy’ula ninwehererya okhala muthukumano mukina
muulupale wa Apwiy’ahu. Awo yaacererye iparakha Saya
paahi. Nto vano, meelo oxekuwa, Apwiya yatthuna vale,
ki—kintthuna kilavule ni nyuwo meelo oxekuwa, paahi,
ahe, vakhala wira munimwiitthana eyo ophavela olaleya.
Miyo, ntoko soohimenryaakani okathi mukina, kiri ntoko
epenewu yoowuurela vanaasiwa okhala mulaleyi, moosuwela. Ti
okathi…Moosuwela, mwakhalana-ru epenewu yoophunyala,
munrumeela ele yoowuurela wira mweettane. Tivo hiyo…Masi
khanirina hata yoophunyala, masi awo anoorowa orumeela tu,
khula enamuna.
12 Tivo meelo oxekuwa…Miyo kweekwe kimphavela olavula
oxekuwa. Ni atthu ankumiha yo—yoovaha ya omisiyonaariyu
ekivahaka eni—enaakhaliherya mamisiyonaariyu ilapo
mmapuwani mwa ilapo s’okhopela. Miyo nkaasuwela ele
yaari mamisiyonaariyu mpakha miyo okhala yeeyo mmansaka.
Eyo ti yoovuwa, masi, oh, wulu, akhala mutthu ontthuna
mukhaliheryo, ti misiyonaariyu oowooniha othunku mmitekoni
sa mukuluttuni weiwo orinaawe okumanana sothene, ni vanci-
enexa ale anwana ekhotto ni ya erimu.
13 Nto siiso, meelo oxekuwa, miyo—miyo kookupali wira
iwoora piili ni minuutu miloko miraru, kahi siiso, axinna,
p’ukathi hiyo onkhalanaahu…? Iwoora piili ni minuutu miloko



MUTEKO AKA 3

miraru meelo oxekuwa. Nto hiyo naamukhala ootteeliwa
murima vanci-ene mwaha wa nyuwo, e—e ekerej’anyu
yaahikhalane-ru muteko…Vano, meelo Ttiminkuu, ni—
ni ikereja sanyu sookhalana muteko wo okokhorela, tivo
naamukhala ootteeliwa murima saana, mwaahikhalane
hata muteko anyu wo okokhorela, wira murwe. Vekeekhai,
mwakhalana muteko wo okokhorela mukereja mwanyu,
muhaana okhala voopuroni vanyu okathi wa muteko anyu
wo okokhorela, khula mutthu mukereja mwawe. Masi
mwaahikhalane ekereja, ni nyuwo…wala yaahikhale ekereja
owannyu, murwe mukhale ni hiyo. Ni muupuwele-tho,
ikampaanya sothene siniiraneya mpooma ni mapuro othene.
Nto Muluku…Ni ninvekela wira Muluku aaveleelihe alipa-
oohepha m’ohephani, tthiri hiyo vekeekhai ninnaatthuna.
14 Ni anci-ene w’atthu ahu oophenteya annikiveleeliha
malattulo wira kirwe ni orowa olya ohiyu ni yaawo, ni—ni,
oh, vekeekhai kaanitthuna kaawerya wira, wa atthu othene.
Ni kaanitthuna wira yeeyo, masi ti, yaamukhala yookirikela
wira, kinimoova orowa ni mmosa nave ohirowa ni mukina,
pooti owuupuweliha wira kimuupuwenle owo vakhani onvikana
mukina, nkiniira. Masi miyo—miyo kinnoophentani othene
anyu, ni kintthuna wira nyuwo mukiphenteke, ni naaphentaka
Apwiya, ninimoonelana siiso mmosa ni mukhwaawe. Tivo,
vano nto ninoo…Nihiku nlo, kinoorowa olya y’ohiyu ni
nyuwo othene. Amen. Eyo khenrowa okhala yoothamaleya?
Kinuupuwela paahi, yamala-ru ekhotto ni mwiixi khumala,
ninoorwa, okumana ni oophentiwa ahu, nuumala, okumana
ni Yoowo, ninookilaathi vameesa epantte niwehanaka
mmosa ni mukhaawe. Eyo khenrowa okhala yoothamaleya?
Khonrowa okhala hata ttootto wala ekhatera ya iroota vameesa,
nnakhala…Oh, khenrowa okhala yoothamaleya?
15 Vano noona-ru otthokihiwa wothene iwo iwe, kinooweha
epantte ekina ya meesa, nto kinimwiira, “Ahe, Muluku
ooreeriheni, munna. Wulu!” Vano nto nino—nihaana wunla
vakhani paahi. Nyuwo khimunaamini siiso? Nawerya vale,
ninoorowa wunla vakhani paahi mwaha wo ohakalala.
16 Vano nto waamuru wa meesa onookela Mwene ahu
mwa Omwene Awe, Owo onooneettelela hiyo othene, ni
onoonipweherya miyoono Sawe, iire, “Khimureere ohaawa,
khasireere owiirani itthu mwaha wa Miyo.” Anuukutthe
maithori othene mmaithoni, iire, “Vano, muhinle-tho. Hiyo na—
hiyo na…Sothene soomala.” Oh, wa okathi owo muulupale!
Mwaha wa yeeyo nryaahu va, kahi siiso? Khenrowa okhala
yooreeraxa woona moono Awe woopatikhani, ni wira, “Vano,
muhinle. Mukele moopuhani mw’Apwiya, moowana ekhotto
yooreera.” Tivo niryeene nno ni nirine-ene oreeriwa nno, nrowe
niwane ekhotto yooreera, ekhotto y’ekeekhai.
17 Kintthuna kisome Yoolempwa emosa, nto ninrowa opacerya

nilukamaka muliinyani mwa mavekelo, wira niwerye okhalana
okathi wooreerela, naamwarye atthu vahilekenle, wira
muhixeleliwe exikola anyu ya ttiminku voosiisu. Ni nimphavela
okhaliha muhapo, nawerya vale, okhuma voohipisa, ni wira
atthu eweryeke orowa ovara muteko ni otthika-tho, siiso, wa
ohiyu woottharelana.
18 Akavi ari va emaara yoopacerya? Munoonihe matat’anyu,
va…Wulu, ti yoothamaleya! Nrowe naavahe ntata, othene aya
mu ahi…Eyo ti yooreera! Ti yeeyo. Wulu, ninniteeliwa murima
okhala ni nyuwo va ni woosuwelani. Kaanitthuna koovanheni
ntata ni owaakhelani vooreera. Masi kinvekela wira Erooho
Yoowaarya yoopweheryeni miyoono Saya, ni yiire, “Ela t’ile owo
ontthunaawe ohimya, wira nyuwo mwa—mwa oorwa saana.”
19 Nto vano, mmitekoni s’okokhorela, miteko sahu ti
soovirikana vakhani, voolimaleleya, ni miteko s’ovoniha wa
Muluku ninrweelaahu, ori vathi va ovara wa ookhala mmosa
a erimu Yoowo aakikumananne miyaakha vakhani sivinre.
Ni okhalaka wira ola mwiixuttiho w’ePatista woolikana,
miyo…Nyuwo munnikiiwa ohimya imaara sinci-ene, sa okhala
muPatista, vano, miyo ka—miyo nkihiyomu—muPatista, miyo ka
mu—miyo ka muKristu, ti yeeyo. Nlelo pooti okhala muPatista,
khukhala muKristu, munniiwa.
20 Masi—masi woohikhala khalayi oLittle Rock, miyo…
aahikhala mulopwana mmosa aarina attootto, ni owo aari…
aahikhala mwa yaawo mwa miyaakha, vano owo khuvolowa
muliinyani, nto Apwiya khunvoniha. Oh, owo khaareere
otteeliwa murima! Ni aamukhuwela, eettaka mphironi ni
ttootto mmosa omphiteerinhe mukina, aahimeeryaka onamoona
atthu othene, akhuruwelaka oLittle Rock.
21 Nto ohiyu woottharelana, owo khutthikela wookokhorelani,
nto owo khuvenya, khwira, “Heyi, Munna Branham, miyo
koowiiwani nyuwo wira…Nkinwerya ohimya ela oratteene.”
Owo khwira, “Vano,” khwira, “vaawiiwale-akani mulaleyaka,
kaahikupali wira mwaari muNasareeno.” Ti yeeyo owo aaryawe.
Khwira, “Kaahikupali wira mwaari muNasareeno.” Khwira,
“Vano kiwoona atthu othene aPentekosite, nto miyo khwira,
‘Nnari, owo muPentekosite.’ Nto va nyuwo muniira wira mwa
muPatista.” Owo khwira, “Miyo—miyo nkinwerya osuwela saana
yeeyo.”

Miyo khwira, “Oh, ti yookhweya, paapa.” Miyo khwira,
“Miyo ka muPentekosite-muNasareeno-muPatista.”
22 Tivo, eyo ti…Ayo. Muluku onniniphenta hiyo othene. Mwa
Mwan’Awe, hiyo othene n’ana alopwana n’athiyana mwaha wo
oyariwa vasya Momweneni.
23 Nto siiso miyo kaari…Vekeekhai, miyo…Eyo e…
Miyo kikhalihiwe murumeyi okereja Patista Misiyonaariya,
ni nkinakhalihiweke-tho ekereja ekina okhuma vaavo. Masi

kirwaaka mwa ovoniha wa Muluku, kinkhaliha wa ilaleeryo
ehapari sothene, woohithanla muromolelo wa atthu othene.
Paahi…Muluku khonikoha vakhala wira mwa Mmetotista,
wala muPatista, wala muKatolika, wala ele mukhanle anyu,
mwaha wo waamini wanyu monvonihiwanyu; mwaha wo
waamini wanyu munnivonihiwa.
24 Ni, masi nkaarowa otthuna wira muupuwele vano wira
ola tthiri mwiixuttiho w’Epatista kaahimyaka wira soovaha ni
wiihaniwa sinkhala woohirukunxa murima, kookupali wira ti
otthuna wootthomeliwa khalayi ene ni Muluku.
25 Okathi waaryaaka mwammiravo…Olelo…Muhan’ole
opanke elatarato ele ya muxaaxa mwaamukhaani kiyariwe-
aka-mo, yaari yooreera saana. Nto okathi oyariwaaka, aahikhala
mmosa a erimu aavolonwe okatthi, oowunnuwa ntoko omosa
wa waarya iwe okhaani vale. Eyo yookitthara mahiku othene a
ekumi aka mpakha okathi ola. Miyo nkaasuwela yaari exeeni.
Miyo…Atthu aka miyo kihinatthi yaari aKatolika. Miyo ka
mwIrlanta ipantte soopiili, apaapa ni amaama; ni wookhala
oleveleliwa wa yeeyo. Tivo, miyo—miyo—miyo kihaana…
Nto mutthu mmosa iirale, “Nyuwo muryeene mwIrlanta
ni a oKentucky, nave, oh wulu, eyo ennikhaliha yootepa.”
Siiso miyo…Masi Muluku aahikimorela ikharari, nto Owo
ookikhaliha muKristu mwaha wa Mwan’Awe Yesu Kristu, ni
nkireere otteeliwa murima. Vano nto vakhanlyaka muKristu…
26 Okathi waaryaaka mwammiravo, kihinathi okhala
muKristu, ela yaamukirweelaka, ni olavula ni miyo, ni okileela
itthu saarowa okhumelela. Ahe, eyo yaanikitutuxa, ohalela
okhwa. Kaamukhala oowuukhuwa ni oothukumelasa mwaha
wa yeeyo. Masi yaani…Eyo yaalavunle ni miyo voopacerya
vatakwarikhwani, ntoko ettheku evilikeyaka vatakwarikhwani,
ni khukileela wira kihiwurye, wala onvura sikaro, wala
ohonona erutthu aka, wira waahikhala muteko wira kivare.
Ni mweevirelo wa ekumi, kinniphavelaka okhalana makhalelo
wira kikhale oolakeya, nave kaari oohitaphuleliwa saana. Ni
hata atithi aka yiirale wira kaari nikenyeya muulupale, okhala
wira nkaawurya ntoko maBranham akina, ni—ni siiso. Masi
yaahikhala Etthu mmurimani mwaka yahaakihiya owurya,
Owo aari Kristu. Ni kookhalana muupuwelo, siiso kihikhalanne
exariya mwa yeela, kinoona wira Muluku aakhapelela ela
mwaha wa atthu Awe, wira ephwanyerye muraarelo yeela.
Nkaawerya osuwela enamuna ekina, okhala wira mwa ephattu,
miyo kaari enamuna ekina. Tivo, atthu aka othene yaaniwurya
ni siiso. Voolikana ntokomwaala-ru enuku ya nakhuwo, vakhala
wira yaari enuku ya nakhuwo ya ncano, enrowa wiima nakhuwo
a ncano, moone, masi voohikhala wira onookhala orukunxiwa
ompakiwa, ni okathi ola, Muluku ohiira.
27 Nto siiso ohoolo waya, eyo—eyo yaanikirweela, ni olavula ni
miyo, ni okileela itthu saarowa okhumelela. Ahe, miyo kaakhala

ottaiwene wa yeeyo. Nto varukunxale aka murima, ekereja
aka yoomi, ekereja Patista, miyo kaaleeliherya arumeyi amosa-
amosa, ni siiso, nto awo khukihimeerya wira kiihuluxe yeeyo,
khwira, “Kihikhale nnaata ni yeeyo, ti yoovonyeya. Tivo, etthu
yoorweelani,” khwira, “hiyo…Mahiku ale a—a ya erimu, nto
eyo eri epantte ekina.” Khwira, “Hiyo ninkhala ni Masu.”
28 Kaahisoma nihiku nimosa vaavo yoolempwa eniivaaya,
masi Erooho ennivaha Ekumi. Tivo, miyo—miyo khuphavela
wiihuluxa. Miyo kaahisuwela eyo, khukilaathi khuphavela
otthokelela mwa enamuna yooreeraxa kaaweryaaka, nto
miyo khwira, “Pwiya, kaavonnye-ene, mukilevelele.” Vano
eyo khukela musaala khukirweela okathi ule, mulopwana,
oophiyaka emeeturu emosa ni isentiimeturu miloko mithanu
na miraru orakama, masi a nikhuli ntoko na ncano, maihi
ooriipa mpakha mmakhatani mwawe, arulelaka ikhiilu
soophiyaka miloko mithanu na mixexe ni emosa mwa orulela
wa mutthu, khukileela wira kiruuhiwe molumwenkuni mu wira
kaavekeleleke aretta, kaawiiriha-ru awo waamini ni okhala
naxariya kaavekelaka, wira khiyaavo yaarowa okhala ohoolo
wa mavekelo.
29 Miyo kimukoha mulopwan’owo, kiryeene oohaawa opacerya
wene, ni miyo, oohisoma, nto miyo khwira, “Atthu khiyaarowa
okaamini.”Miyo khwira, “Nkaawerya owiiriha atthu okaamini.”
30 Nto owo khukileela wira kaamwaavekelela mamwene ni
mapewe, ni siiso; waanikirikela waamini yeeyo. Mmiravo orina
osoma woopacerya, nto waavekelela ma—mamwene ni mapewe,
miyo waanikirikela waamini. Nnya, kaanisuwela wira owo
khaatonko okihimeerya etthu yoovonyeya, masi owo eemenle
vakhiviru. Miyo kaahiiwa nsu, ni kaahoona ithoonyeryo.
31 Iyaakha soophiyaka muloko ni piili sivinre, kaapatisa
nikhuru naka noopacerya nuumala yawaka, mmosa wa
mihakalaliho saka oJeffersonville, Indiana weiwo kaakhalaaka
okathi owo, okhanle owannyaka, kiireke, ni keemenle-ene
mukerekhere mwa Muro Ohio vaavo…[Nipuro vahiitthu
mufiitani—Mol.]…yaahithukumana. Nto okathi waapatisaaka,
yaari iwoora piili sa makaaripi, Junho, vano namwiivahererya
anamuloko n’athanu n’aili kaampatisaaka mmaasini oMuro
Ohio waattamela Ephiro Spring, nto kaahiiwa Etthu olavula,
ni kaahoona Etthu okivara. Nto miyo khuweha osulu, nto
vairale aka, ekhumaka Movuwani yaahirwa eyuupuru ela
ekhuruwelaka vaavo kaaryaaka-vo.
32 Epaphelo ya ihapari Courier Journal khumukumiherya
artiiku a yeeyo, khwira, “Ettheneeri yootikiniha enoorwa vasulu
va pastore mmosa muPatista a elapo yeeyo okathi aapatisaawe
mmuro.” Awo khayaawenrye osuwela saana. Oh, ovikana alakela
atthu ikonto muloko yaahoona Eyo okathi yaakhuruwelaya
vaavo kaaryaaka-vo, ni khutthikela owela osulu, yaarimoorwa

vaaryaaka-vo khutthikela owela osulu. Ahe, miyo…Anci-ene
khukikoha etthu Eyo yaahimyaya, nto miyo khwira, “Miyo
nkisuwenle.”
33 Masi nto okathi ela eruulyaaya, nto owo khukileela…
Okathi ola owo khuweha, aari mutthu. Okathi omuhimenryaaka
Owo wira kaanoova atthu ohikaamini, owo iirale wira
kaanvahiwa ithoonyeryo piili ntoko profeta Moise saavahiwe
awe wira silipiherye, wala, mwa moolumo makina, sikhalihe
yoowooneya wa nyuwo atthu, wala khula mutthuwira kinihimya
ekeekhaii. Munnona? Ti yeeyo.
34 Vano, atthu anoowerya ohimya etthu, masi Muluku
aahilipiherye-ru wira eyo ekeekhaii, weeso kehiyo ekeekhai;
masi Muluku akhalela-ru onamoona wira ekeekhaii, vano
kaamwaamini; Muluku aahimmye-ru siiso, kaamwaamini.
Vano, kintthuna wira mwaamini wira eyo ekeekhaii.
35 Ni owo aahikileela wira kaamusuwela iretta mwaha wo
ovara ntata na mutthu, toko. Kakhala-ru oottittimiha, ni—
ni okelela ohoolo, yaamwiiraneya mwa okathi khata wira
kaamuwerya nto osuwela itthu atthu yiirale aya mwa makhalelo
aya a khalayi, ni—ni kaamuwerya waahimeerya etthu yaari
ohoolo waya.
36 Vano nto kisomaka okathi vakhani, Owo khuhimya
Soolempwa miyo imaara sinci-ene kinsomakaaka sa Yesu
a oNasareti, kisuwelaka wira Owo khaataphuleliwe saana,
ni khukileela wira miyo nkaarowa otaphueleliwa saana; ni
nkintaphuleliwa saana ni anci-ene. Masi miyo kinnixukhuru
vanci-ene wira anci-ene ahaamini Mutthaka. Ni Yesu
khaataphuleliwe saana.
37 Ookhala aarwiiye wa Yoowo emaara emosa, Natanayeli
aahirowa khimukuxa munn’awe, vekeekhai ti vaavo Nlaikha
nla naahimmye aya, ahiiso—ahiiso, Filipe aahirowa khimukuxa
Natanayeli, okathi owo orwiiye awe, Yesu iirale, “Ola va
mwIsarayeli, mwa yoola khuuvo-vo wootha!”

Owo khwira, “Mukisuwenle woowi, Rabbi?”
Owo khwira, “Filipe ahinatthi owiihanani, muryeene

mukhitte mwa mwiri.”
38 Nto nkawehani murim’awe. Vano, owo aamuwerya wira
otthikenle ottuli, ni wira, “Yookhala ethepyelo khata wa yeela.”
Owo khaarowa wira aakhenle eparakha aakhenlyawe. Masi
owo iirale, “Nyuwo mwa Kristu, Mwaana a Muluku, Mwene a
Isarayeli.” Vano owo aahikokhora wira amukokhorele Yoowo,
ni khunvaha Muluku nttottopelo. Murim’awe waahilikana wira
waakhele nuumala Yesu wiilipiherya Mmansawe wa yoowo wira
Owo aari ele Owo aahimmye awe okhala.
39 Vano muthiyana mmosa, emaara emosa aahirwa wa Yoowo
veehimeni, nto Owo khulavula ni yoowo okathi vakhani wira

akwannye erooho awe, nto Owo khulavula ni yoowo, khwira,
“Murowe mwaakuxe aiy’anyu.”

Owo khwira, “Nkirina hata mmosa.”

Owo khwira, “Moohimya saana, mookhalana athanu, nto ole
murinaanyu vano kahiyo iy’anyu.”
40 Khwira, “Kinoona wira Nyuwo mwa Profeta,” ni
siiso. Okathi aaroowaawe waaleela atthu awe, “Murwe,
mmoone Mulopwana mmosa Yoowo okihimenrye sothene
kitonko aka wira.” Owo aahitteeliwa murima vakhani, Owo
khaamuhimenrye sothene, masi Owo aanisuwela vakhala
wira…Vano nwehe ela: Owo aahisuwelawira vakhalawira Yesu
aahisuwela yeeyo, Owo aanisuwela itthu sothene. Munnona?
Ti yeeyo. Owo aanisuwela itthu sothene vakhala wira Owo
aahisuwela eyo, Muluku aaniwerya omuupululela Owo.
41 Vano mwaweha vale, mpatthani aka oophentiwa muKristu,
mwaapara aka a Omwene wa Muluku, Yesu aahihimya oryeene
elapo ya vathi wira Owo khaavara etthu Mekhaawe, wira Owo
aavara paahi ele Atithi yaamoonihaya Owo mwa yoowoona
wira avare. Eyo ekeekhaii? Ti yeeyo. Munnona? Ele paahi
Atithi yaamoonihaaya Owo. Munnona? Owo iirale, “Vekeekhai,
vekeekhai, kinooleelani wira, Mwaana khanwerya wira etthu
Meekhaawe, masi ele Atithi animoonihaaya, Mwaana onniira.”
42 Nyuwo mooweha okathi Lasaro okhwiyaawe? Yesu, awo
yaahiruma wira aroweliwe Owo arwe anvekelele Lasaro, Owo
khaarwiiye, Owo aarookelela ohoolo paahi. Kinniikoha mwaha
wa xeeni. Owo aarina yoowoona wira Lasaro aahaana okhwa.
Vano okathi Owo oronwe awe, nyuwomwaweha vale Soolempwa
oratta-ene, Owo onoorowa, awo khuruma-tho, Owo khuhirwa,
ni siiso. Nto nuumala Owo…Owo khuhimya nuuvira okathi,
“Mpatthani ahu Lasaro onoorupa.” Ahiiso, “Owo ohookhwa,”
Owo aahaaleela mwa moolumo oowiiweya. Nto siiso Owo
khwira, “Masi mwaha wa nyuwo, kootteeliwa murima mwaha
wa Miyo ohikhala-wo, masi kinoorowa kanvenxe.”
43 Vano, vootthariha Moolumo Awe a Yohani Oowaarya 5:19,
Atithi yaahimooniherya Owo etthu yaarowa okhumelela, okhala
wira Owo ohimmye wira, “Mwaana khanwerya wira etthu
ehikhanle wira Atithi anoomooniha.” Eyo ekeekhaii? Nto
vamahiye, nkawehani mavekelo Awe. Owo iirale, “Mukumihe
nluku.” Masi vakhala wira owo onoorowa ohihimuwa, xeeni
okumihaka nluku? Athiyana yaahikhalana etthu yowira, moone.
Owo khwira, “Mukumihe nluku.”
44 Nto Owo khwira, “Tithi, kinnooxukhuruni Nyuwo mwaha
wo wira mookiiwa. Masi kihimenrye mwaha wa ala arukurenrye
va.” Nivekelo na khula nihiku paahi, ni kweekwe…wira
aasuwelihe paahi, vano Owo khumwiihana Lasaro okhuma
mwa—okhuma mw’alipa-ookhwa.

45 Vano, mmosaru yoowo…Ni mwa Mwiixuttihi ahu airaka
itthu iyo, ni ahimyaka soohimya iyo khalayi ene, ni ahimyaka
paahi ele Atithi yaamoonihaaya Owo, paahi…Owo aahisuwela
nipuro amuula aili yaatthukeleliwe aya emaara emosa; Owo
aanisuwela nipuro vaari empa y’osulu wira etthokihiwe ni wira
aamukhala mulopwana aarowa okuxaka muno.
46 Ahe, miyo kinnihimmwaka okhala namalapela minepa,
kihnnihimmwaka okhala nahako. Ni ookhala aakihimenrye
nihiku nlo wira…khwira, “Muniira mpantta wa…”
47 Naahikhala nikhuru n’atthu yaarina ekerej’ela eniihaniwa
“MIYO KOOKHALA,” wala etthu siiso?

Mutthu aahikikoha vakhala wira kaMIYO KOOKHALA.”
Miyo khwira, “Nnari, OWO OOKHALA, nto miyo ka

murumeyi Awe.”
Owo khwira, “Munookhalana muthukumano osulu iwe

weiwo a MIYO KOOKHALA yaari-aya?”
Miyo khwira, “MIYO KOOKHALA nlelo ori weiwe.” MIYO

KOOKHALA, owo ti Pwiy’ahu Yesu, awihu—Muluku ahu, Tithi
Awe, “MIYO TI OLE KINKHALA.”
48 Vano, eyo ti yoohitaphuleliwa saana, mpatthani muKristu
oophentiwa, ni mahala a Muluku, miyo—miyo—miyo nkihiyo
hata mmosa a awo, miyo ka—miyo ka munn’inyu, miyo ka
munn’inyu. Ni miyo pooti ohikhala oowuuma murima, ni
pooti okherakasa, n’uteka, ni ottikinya ntoko mulaleyi mmosa
muulupale, oowerya, Miyo nkinihimya okhala. Ni woona waka
ehaaya, nkinwerya osyaka eyo, eyo ti enamunaMuluku okipanke
awe, miyo—miyo kihaana okhala paahi ele ekhanle aka. Ti
yeeyo tu. Ni ti siiso Owo ontthunaawe wira miyo kikhale,
ti siiso kirinaaka okhala. Ni miyo kiniira paahi ntoko Owo
sinihimyaawe wira kiire. Ni, toko, eyo yaamukisikuliha…
49 Emaara emosa vamuthukumanoni oCleveland woohikhala
khalayi, aahikhala mulopwanammosa ooriipa aarwiiye, khwira,
“Kinoowerya ophwanya ettikitti ya mavekelo wira ohimmwe
oreeriwa waka?”
50 Oh, wulu! Wa miyo, eyo yaari…Miyo—miyo kinvekela wira
Muluku ahimukhalihe a nthowa ni yeeyo munn’aka oowooniha
othunku, owo aanwurya, masi owo—owo…miyo kinroromela
wira Muluku khoniira. Muupuwele, mwaamuwerya oveeha
Erooho Yoowaarya vo, moone. Munnona?
51 Enamwi, apatthani, Satana orine-ene etthu yo ottharihela,
ahiiso otakiha etthu p’itthu Muluku orinaawe, itthu sothene
owo orinaawe, owo aahaana omutakiha Muluku ni yeeyo. Masi
vari yo—yoowootha, ehaana ekhalaka ekeekhai nipuro nlo wira
etakihiwe, ahiiso khiyaarowa okhala yoowootha. Eyo ekeekhaii?
Mwaakhalanne etoolare yoowoothererya, ahe, ehaana okhala e—

etoolare y’ekeekhai nipuro nlo, wala yaahikhale, eyo t’ekhanle
yooloka, moone, ni khiyaarowa okhala yoowoothererya.
52 Masi Yesu khaataphuleliwe saana, nave. Owo
aahikhomeliwa vamwiikimanyo. Awo yaamwiihanne Owo
Pelizepuli; ni Pelizepuli: nahako, wala xetwani. Mwaahisuwela
wira Pelizepuli xetwanii? Mukhulupale a axetwani. Ni awo
yaahimmye wira muteko Awe, Wawawe—soowiira Sawe vaavo
Owo aaweryaawe ohimya itthu khalayi ene ni woona itthu
saarowa okhumelela, ni Owo aahiwoomola axetwani, waari
ni owerya wa Pelizepuli, yoowo aari mukhulupale a axetwani.
Awo yaanisuwela wira owerya Wawe waari woovikana saana
wa maprofeta othene, awo yaanisuwela wira Owo aari mwa
mukhalelo muulupale onvikana khula mmosa a maprofeta,
okhala wira Owo aanisuwela ni aanisuwela saana, ni Atithi
yaari ni Yoowo, ni siiso ntoko Awo saahimme aya, ni Muluku
aanilipiherya ele Yesu aahimyaawe okhala ekeekhai. Masi
olumwenku w’ota wa onamukuttho, olumwenku w’etiini yaari
ale yiirale, “Owo ti Pelizepuli, wira owo aawoomola axetwani
ni mukhulupale a axetwani.”
53 Masi nyuwo mooweha? Axetwani okathi akumanne aya ni
Yoowo, awo yiirale, “Hiyo noosuwela Nyuwo mw’ani, Nyuwo
mwa Mwaana a Muluku.” Ti yeeyo. Ni awo yaahaana osuwela
okhulupale Awe.
54 Vano, “Vakhala wira awo animwiitthana mwiixuttihi a
vatthokoni Pelizepuli, khatempe owiitthana ale akhanle arumeyi
Awe?” Munnoona entthunaaka ohimya?
55 Ni miyo—miyo kinwehererya wira nkinvanhe mutthu
moonelo wira kaari va wira kiphavele wira yoonanara. Miyo—
miyo kaamwamputi orowa owaani ni ohiphavela ohikhanle
ophavela okhala namawoka.
56 Aahikhala mutthu mpaani ohiyu umosa, aarina moonelo
muulupale, wa ikuru wa yeeyo, wira kaari namawoka. Ni siiso
miyo kaahisuwela, ni kaahimuleela mwan’aka yeeyo. Nto olelo
ewarakha ehoorwa wa muhano mmosa olipihenrye, mwana aka
khuweha vathi, khwira, “Nkawehani vale, Paapa. Paahi etthu
nyuwo…”

Miyo khwira, “Vekeekhai. Miyo kaahisuwela wira
yaamurwa, moone, okhala wira Owo aahikooniha wira
yaamurwa.” Miyo khwira, “Owo aari weiwe ohiyu ule.”
57 Mookiiwa kilavulaka voowiiweya, “Miyo nkihiyo
namawoka,” wa mulopwana okilaanthe ottuli iwe? Miyo
kaahisuwela wira owo uupuwela yeeyo, iirale wira kaari
namoototha. Ahe, kaakhala namoototha, murwe mooniherye
wira koovonya, eyo—eyo ekeekhaii. Munnona?
58 Miyo—miyo—miyo nkihiyo etthu woohikhala murumeyi a—a
Apwiya, siiso ntoko nyuwo siryaanyu mukhanle muKristu.
Munnona? Ni miyo nkinwerya wira etthu mmansaka,

woohikhala ele Apwiya anikoonihaya, eyo kinoowerya wira,
nkinwerya wira woohikhala ele Awo anikoonihaya wira kiire. Ni
mwa soowoona iya, Awo annikooniha itthu sinrowa okhumelela,
annikooniha itthu atthu yiirale aya.
59 Voopacerya, miyaakha soophiyaka miili, wala, ovikana
miyaakha miili, miyaakha soophiyaka miraru, enamuna emosa
paahi kaakhanlyaka ohimyaka waari okathi waavarelaaka ntata
na mutthu ni nooniherya moonelo wootikiniha va—vantatani.
Ni khino Muluku aahisuwela wira eyo yaarowa okumiherya
otapanyeya vakhani. Kihimyeke etthu okhuma mmurimani
mwaka yakhala saana? Munnona? Yaahikhala atthu anci-ene
yaaronwe ni yaarina miyoonelo sootikiniha mmatatani mwaya
nuumala, moosuwela, nto awo yaarina moonelo woovonyeya
yuupuwelaka wira munnaavoniha atthu ni moonelo mmosa
murinaanyu mmatatani mwanyu. Anci-ene yaanikirweela, ni
wira, “Munna Branham, moone ni nwehe sinto kookhalana
owerya wo ovoniha.”
60 Nnari, miyo kinimooleelani vano, nyuwo khamurina. Owerya
omosa paahi wo ovoniha okhanle omphwanyaneya mwa Yesu
Kristu. Ti yeeyo. Ti yeeyo tu. Ti yeeyo tu! Etthu emosa
paahi mukhanle anyu wiiraka waathoonyerya atthu wa yeeyo.
Ni ti yeeyo tu kikhanle aka wiiraka, wala mutthu mukina
okhanle awe wiiraka waathoonyerya atthu wa Yesu Kristu
Yoowo aavoninhe. Okathi Owo okhwiyaawe oKalvario, Owo
olinve ehisapo yuulupale. Owo ooliva…Iparakha sothene sa
ovuluxiwa Owo okhwenle awe oKalvario soolinvwa ohoolo wa
Muluku, eteeni yoolinvwa yothene, ni nyuwo mooswaamihiwa
ohoolo wa Muluku, mookumihiwa mulooca mo weemexeriwa
vano. Ti yeeyo. Etthu emosa paahi murinaanyu wira, okupali
omwaamini Kristu, ni okhuma mulooca mo weemexeriwa, ti
yeeyo tu.
61 Owo ti Mmus’ihu Nvuluxa. Eyo kahi ekeekhaii? Muluku
ohiisooniherya mw’erutthuni wira akhale nipuro nahu, wira
akhale Mmusi wa hiyo. Ntoko Muliivuruni mwa Ruthi, ni
Okhuma, ni sikina, moota enlaleyaaya, eniixuttiha vo moota
onkhalaahu amusi a Muluku, ni Muluku aahikhuruwa khukhala
mwa Mwan’Awe, Kristu Yesu, khukhala Mmusi wa hiyo.
Ni Owo aari Mmus’ihu Nvuluxa. Ni onamoona wowooneya
waahaana wiiriwa ohoolo wa Isarayeli vamikhora, okathi
Bowazi aarulaawe ixapattho sawe wira ooniherye wira owo
aahinvuluxa Nowemi voolipa, ni anvuluxaka Nowemi, owo
aahikhalana Ruthi mwaakameliwa.
62 Ni Yesu, okathi Owo onvulunxe awe Isarayeli, Owo
aarina Mwaakameliwa Mmalapo. Owo aahikhalana onamoona
v’atthuni: Owo aahiwelihiwa eriyari ya erimu ni vathi ntoko
Ethoonyeryo, ota wa mikhora s’oYerusalemu. Nto ti vaavo
ehisapo yuulupale elinvwale aya, ti vaavo hiyo ovuluxiwaahu.
Ni yoorithi ahu yothene yaarimeenle, ekumi ahu, ikuru sahu,

woopowa wahu, sothene saarimeenle ottuli wu woomorani
saahivuluxiwa oKalvario. Eyo eri vo.
63 Nto munn’aka mulopwana, muthiyana, kahi moota
mukhanle anyu ovekelaka mwa eparakha, wala elapelo xeeni
mukhanle anyu wiiraka, ti waamini wanyu wira mwaamini
wira Owo oowiirelani nyuwo ele enooruuhani. Ti yeeyo. Khula
natampi t’owoopowa ohiy’ula vamaithoni va Yehova Muluku,
masi khenrowa wooreerelani etthu mpakha nyuwo mwaakhele,
ni mwaamini, ni muhimye, vano nto Owo ti Namukuttho
Muulupale a olapa wanyu wira akhalihe saana ohoolo wa
Muluku.
64 Ni iparakha sothene sa ovuluxa, mwakhala ookhulumuwa:
“Owo ohaaxeriwe mwaha wa soottheka sahu, onyakatteliwe
mwaha wa sootakhala sahu: ehukhumu ennivaha murettele
yoomulemela Yoowo; makhwatta Awe t’anivoninhe.” Ehiiriwa,
nyuwo mukupali paahi.
65 Vano, murumeyi onoowerya okuxa Masu n’utaphulela. Miyo
nkisomme, miyo nkinsuwelaxa vanci-ene sa Masu, etthokiheryo
yo woopoliwa paahi ni itthu Muluku okuupululenle awe.
Eyo khenarweeke ni eseminaariyu wala miixuttiho, erwiiye
ni wuupulula wa Erooho paahi. Ni ele ensuwelaaka, miyo
koosuwela wira Muluku orookivaha. Vano nto, kihisuwelaka
vanci-ene sa Masu, Owo oovaha itthu iya sikina wira sikhale
mulipiheryo wa nyuwo atthu wira kinooleelakani ekeekhaii.
66 Ni Muluku onnisuwela sothene…Miyo koolaleya ohoolo
w’atthu imilyawu sene, masi khonakhaleke okathi kitonko
aka ohimya wira kaahikhalana-vo etthu. Ovuwa iwo wothene
onrowa wa Yesu Kristu, Mwaana a Muluku, Yoowo oovulunxeni
ottuli wu. Ni miyo kinwerya olavula paahi ntoko Owo
onlavulaawe ni ohimya. Ni kookupali ohiy’ula, vaakhanle wira
kaarowa okhuma mpaani mu ohiy’ula wira kihikhalakhale-
tho kitthikaka, kookupali wira nyuwo atthu mwaahaana ovaha
onamoona wira munnikhalaka mmithukumanoni, khula nipuro
mulaponi wala ota wa elapo munsuwela wira khula okathi
muretta, okathi onkilaathi aka ni muretta, voohicala wira awo
t’ani, liini wala vayi…
67 Ntoko muhano kaakumananne aka oparki nihiku nlo ohitto
nno, owo aarwa oparki, owo aarwiiye okhuma oIllinois, ni
khaareere owereiwa, vano owo khurwa opariki, nto owo khwira,
“Oh, Munna Branham,” nto owo khupacerya vale, nto miyo
khukilaathi vakhiviru ni yoowo. Ni vaavo Erooho Yoowaarya
khutthika (Ni khino owo ori vaava naanaano, kinoona wira
ookhala.), khutthika khumuhimeerya makhalelo awe othene,
okilaanthe-ene vale mparki, moone, ni mwaha wa…
68 Khaavo a nyuwo, otonko woona okathi mmosa, Eyo
ehinatoko aya ohimya oratteene etthu yaari mukattyamiho wa
muretta, ni itthu sa makhalelo aya a khalayi, ele yaakhanle. Eyo

ekeekhaii? Ni eyo ti…Akavi ansuwela wira eyo ekeekhaii? Vano
nvenxe matata ntoko mu—ntoko mulipiheryo, yeeyo. Munnona?
Vano, eyo khenvoniha, eyo olipiheriwa paahi, moone wira Yesu
Kristu ori vaava.
69 Nto ohiyu miili sookiserya, apatthani, hiyo nrimwaahiya
atthu otaphuwa mwa waamini waya paahi, ni waaruuha va,
ni koophavela weemela va ni okuxa epacerelo, ni pahi, atthu
yarwa, osyaka olavula ni yaawo, masi waavekelela paahi
ni waaviriha va, ni Muluku oonipakela itthu sooreeraxa.
Ni kinnitteeliwa murima ni ohakalala mwaha wa yeeyo,
okhala wira kinoowerya waasuwelaxa atthu. Voolimaleleya
waakuxa mmosa-mmosa, mmosa-mmosa, ennipisa vanci-ene
ophiyerya…ophiyerya mwaattelo wootthuneya w’atthu. Masi
vano kimphiyerya nipuro kinweryaaka waauxa miloko mithanu
khula ohiyu. Ni kookupali wira esumana ehinatthi, esumana
enrwa, kinrowa okhala kaaphiihaka emiya emosa wala oovikana
khula ohiyu. Kookupali wira Muluku onniwerya…
70 Ni kintthuna wira khula mmosa a nyuwo, mwaarwaaka
va, voohicala mukhalelo anyu, kintthuna wira mmukupali
Yesu okhala Mpenuxa anyu, ni mukhume va mwaaminiki,
mukhalelaka onamoona, muhimyaka ovonihiwa wanyu nyuwo
muhinatthi woona wala etthu p’itthu ekina.
71 Vano, muhan’ole oowuuluvala nsana ohiyu aari oohoona,
awo yaahimuruuha oowooniha othunku owo vaplataforma,
ntoko paahi…Tthiri, mureeriho waamana ni ikuru saana, owo
aari wopaceryani w’eliinya. Nto miyo khwira, “Akilaathihiwe,”
miyo koona wira kaamuwerya omphiyerya muhina mwa okathi
vakhani. Kaahoona wira aari oohoona, akumulaka itthu, ni—
ni awo yaaphavela omukilaathiha. Owo khuvira, nto miyo
khumpweherya matata khumureeriha. Nto okathi waarowaawe,
Erooho emalaka-ru omurukunxa, Eyo khukipurulela nno ni nno,
kaahisuwela wira yaahimala nto, owo aari vale, aahaakhela
woona wawe. Ookhala okihimenrye wira okilaanthe ottuli
iwe asomaka ni itthu siiso okhuma vaavo. Moota Muluku
aamureerinhe awe! Ni moota nryaahu ooxukhuru!
72 Ni akina yaari oohiiwa, ni akina yaari oohilavula, ni
mithinto sothene sa iretta soohiyana-hiyana soovonihiwa
vamuthukumanoni. Vano, hiyo ninwehererya itthu suulupale.
Kinoomalaru onweha mwaamuthiyana mmosa okilaanthe va
onwereiwa vakhaterani. Vano, Muluku aamorele ikharari atthu
othene.
73 Vano, kintthuna kisome Yoolempwa emosa naakuvaka vano,
wira niwerye okhalana eliinya ahu ya mavekelo. Moolikana wira
nvekeleliwe? Munnaamini ni murim’anyu wothene? Oh, Muluku
ooreeriheni.
74 Muletto vamukhora vahu, siiso nyuwo muhinatoko woona
o—olamula wa erimu wa iretta. Nkisuwenle etthu Erooho

Yoowaarya enrowaaya wira. Khino Eyo enoonvara mutthu
muliinyani, wala mutthu onookikoha etthu evonyeiye,
wala etthu siiso mmakhaleloni mwaya; khino ookhala
mutthu natampi onvira vaplataforma, Eyo pooti okiihana
vaavale vale ni weemexa. Voolimaleleya, vamanle aya
okhala vamuthukumanoni khoona itthu sinci-ene ohimmwa,
awo voolimaleleya anrukunxa murima ehinatthi ophiya
vaplataforma, ni wiilikanyiha, okhala wira itthu sinci-ene
soowoopiha aannihimeeriwaka atthu, ni siiso, vaplataforma. Ni
nyuwo mwa anamoona a itthu iyo.
75 Vano, kintthuna kisome Yoolempwa emosa naanaanoru,
wira…Moolumo aka anoovonya, miyo ka mutthu, masi Masu
ala khanvonya; AlaMasu a Muluku, Awo khakhanle ovonyaka.
76 Vano, akavi mu animwaamini Yesu? Nrowe noone
matat’anyu. Oh, vooreeraxa! Vaareera. Akavi anaamini wira
Owo mmosaru olelo ntoko Owo saaryawe nsana ni khula
nihiku? Oh, ti yooreera. Kintthuna…Vano, iwo waamini
wanyu. Ni kintthuna kiwooniheni etthu ekina kintthunaaka
wira mukhalane ohiy’ula. Versiikulu 14 ya kapiitulu 2 ya
Yakopo Oowaarya, ni kinoosoma hata 26 nave. Nwiriyane saana
osommwa vano:

Emphwanyiha-ni, axinn’aka, mutthu onihimya wira
ookhalana waamini, nave khuhinakhalana miteko?
waamini onoowerya omoopola?

Khivanweryaneya. Mwaaminiki vale wira Muluku
onoowoopolani, muhaana waamini vano nto ohimya wira
Owo ohiira, ehinatthi orwa…nto enkumiherya exariya, moone.

Khi munna mulopwana wala muthiyana athaaleliwa,
ni—ni athoiwa yolya ya khula nihiku,

Vano mmosa a nyuwo enaaleela wira, Muroweke ni
murettele, mooreke nvone; nto khuhinaava…itthu awo
ahirinaaya mweerutthuni; emphiyeryani?

Siiso-tho, waamini, waahikhalane miteko sooreera, ti
wookhwa, khahiyo etthu.

Ayo, akhala mutthu oniira, Nyuwo mookhalana
waamini, ni miyo kookhalana miteko: mukooniherye
waamini wanyu muhirina miteko sooreera, nto miyo
kinoowooniheryani waamini waka mwaha wa miteko
saka sooreera.

Nyuwo munnaamini…wira Muluku ori mmosa;
nyuwo munnaamini vooreera: axetwani annaamini
nave, ni annithukumela.

Masi munnitthuna osuwela, O mulolo, wira waamini
ohirina miteko sooreera ti wookhwa?

Exeeni…Abrahamu tiihi ahu khaakhalihiwe
naxariya mwaha miteko, aanvanhe awe mukuttho
mwan’awe Isakhi waltaari?
Moone oratta-ene wira waamini waari vamosa ni…

miteko, nave mwaha wa miteko seiyo waamini ti
waamalenle-aya?
Vano yoolempwa yaahimaliheriwa yeeyo enihimya

wira, Abrahamu aahimwaamini Muluku, vano
khukhalihiwa naxariya: ni khwiihaniwa okhala
Mpatthani a Muluku.
Moone nto wira mutthu onnikhalihiwa naxariya

mwaha wa miteko ohikhanle waamini paahi.
Siiso-tho kahi ti saakhalihiwaawe naxariya Rahapi

namararuwa mwaha wa miteko, vale aawaakhenle-
awe anamitthaka, khwaakhaliherya otthyawela ephiro
ekina?
Vano eversiikulu yookiserya, nwiriyane oratteene:
Siisaale ntoko erutthu ehirina erooho enkhalaaya

yookhwa, siiso-tho waamini ohirina miteko sooreera ti
wookhwa.

77 Vano, othene anyu ni waamini, nave munimoova
ovariha muteko, khenrowa ophwanyiha etthu. Xeeni, xeeni
ohihiyaka ittho sothene sihikhanle waamini? Mwaamini ni
mwiire vootthariha ele munaamini anyu, kahi ele nyuwo—
ele munoonaanyu, wala ele miyoonelo sanyu sinkhalelaya
onamoona, masi ele waamini wanyu onkhalelaya onamoona.
Eyo ekeekhaii? Munnimwaamini Muluku, vano nto mwiireke
ntoko wira munnimwaamini Muluku.
78 Vano, khi Abrahamu aahimmye wira, “Miyo kinnimwaamini
Muluku,” masi oovale onvaha mwan’awe Isakhi, vano waamini
wawe khuwaakhala wooreera. Paulo aahimukhaliha naxariya
Abrahamu mwaha wo waamini, Paulo aalavula etthu Muluku
oonalyaawe mwa Abrahamu; masi Yakopo omukhalinhe
naxariya mwaha wa miteko, Yakopo aalavula ele atthu
yoonalyaaya mwa Abrahamu. Munnona? Muluku onoona
waamini wanyu, atthu anoona miteko sanyu. Ni nyuwo
mwahimyawiramookhalanawaamini nave khuyoova okhuma ni
wiirela etthu, weeso khonreerela etthu, khonrowa wooreerelani
etthu. Muhaana waamini, muhaana okupali, ni muhaana wira
voolikana, khimwiirale?
79 Vano, munuupuwela wira yaari etthu yookikhweela orwa
okathi Nlaikha nle naakirwenle aya, ni hat’etthu siisaale,
mpakha vaasuwelaaka, okhuma mahiku a arummwa, yaatonko
wiiraneya, wira miyo kikhume ohoolo w’atthu ikonto sene, ni
imaara sikina ntoko atthu ikonto miloko miili ni mithanu ni
miloko miraru muthukumano mmosa, ni wira…ni otharimula

siisaale vale aphwanyaneyaka, Look, Life, Time, Collier,
alipa-oowuulumela, matothoro, ni itthu sothene ephavelaka
ophwanya yoovonyeya emosa ni yeeyo? Munuupuwela wira
yaari yookhweya? Masi munna mulopwana ni muthiyana,
kinnimwaamini Muluku, siiso Owo okihimenryawe, ni yaarowa
okhala siiso.
80 Ni okathi weemenlyaka iwe khuhimya wira mamwene ni
mapewe a elapo anoorowa okiihanaka wira kaavekelele, eyo
yaari…Miyo kinnaamini okhala wira Owo okileenle siiso. Ni
mwene muulupalexa molumwenkuni ookiveleeliha itelekrama
wira kirowe kanvekelele, yeeyo, Mwene George a oInklatera, ni
oohiyana-hiyana siiso, ni atthu aalupale mulaponi mothene.
81 Va, aahikhala mulopwana mmosa muulupale vaava va,
aakilaanthe va orine-ene attootto okathi munci-ene, teputaatu
a Ekonkresu ya Estadu Unidu, okilaanthe vaava Mwenye
Upshaw aakilaanthe va, aarakanle mwa miyaakha, miyaakha
sene, miyaakha miloko mithanu na mosa ni mithanu na mosa,
oowereeya. Nto ola ori va ohiy’ula ohirina attootto awe,
ohirina ekhatera awe, ohirina etthu, eettaka paahi voolikana.
Erooho Yoowaarya ti y’ekeekhai. Muluku onniira…Ti yoowo
ovenxale matata awe, yakhala amosa-amosa a nyuwo ahinatoko
omoona, ti yoowo va. Akavi atonko omoona…ahinatoko
omoona Teputatu Upshaw, teputaatu? Nrowe niwooneni ovenxa
matata. Ahe, owo aari oorakala mwa miyaakha miloko mithanu
na mosa ni mithanu na mosa, aaroomora. Nto keemnle-ene va
vaplataforma, okathi waattamenle aka…Muluku Ohinimala,
Yoowo okhanle Mphuki aka, onnisuwela wira nkinatoko woona
wala wiiwa sa mulopwan’owo kookhalaru, nkimmusuwela.
Miyo nkisomme, vaakhanle wira kaahisoma, kaammusuwela
mulopwan’ola, kaatonko-ru okhalammapipiliyotekani ni osoma
iliivuru, ni…Owo aahiivahererya wira akhale mukhulupale,
woona waka, 1926. Ni owo…Ni mulopwana mmosa muulupale
a oGeorgia, masi miyo nkaamusuwela.
82 Nto ohiyu umosa, miyo kaahikela vaplataforma va, Mwenye
Baxter aammalaru okhuma vaplataforma, miyo khuweha,
kiithomeiye-ene va, nto khoona Empa Yootteela, kaahoona
sothene sa yeeyo, kipacerya olavula, nto nkaawerya ohimya,
nto miyo kimuleela Mwenye Baxter. Okathi vakhani, Eyo
khumora ni koona nipuro mulopwan’ole aakilaanthe awe, miyo
khoona wira aari yoowo, kimoona owo ovulala okathi waaryawe
mwammiravo paahi. Ni owo aahikhala oorakala wa othene…
Ni kipacerya okhuma, nto Erooho ya Muluku khupacerya
omora, ni muthiyana mmosa aaroovenya vakhaterani ya
iroota, ni itthu sikina saahiiraneya vaavo Erooho Yoowaarya
yaawuupululelaya, nto vapacenrye aka, Mwenye Kopp va, e,
Munna Kopp, pastore khutthimakela vale, nto miyo khwira,
“Murowe mwamuleele teputaatu wira Muluku oonvoniha. Miyo
koomoona owo, arowaka eettaka.”

83 Va owo…Mookhala oovenyaka, teputaatu, wira atthu
ewerye owoonani paahi? Owo ori va, teputaatu a Estadu Unidu
sa wAmerika aari oorakala mwa miyaakha miloko mithanu na
mosa ni mithanu na mosa. Nrowe niire, “Attottopeliwe Apwiya.”
Muluku ooreeriheni, munn’aka.
84 “Ni awo khiyaawenrye ohimya etthu yootakhala wa yeeyo,
okhala wira mulopwana aaheemela ni yaawo aammaathiki
vamukhora mwa miyaakha miloko mixexe,” ni mulopwan’ola
aari miyaakha miloko mithanu na mosa ni mithanu na
mosa oorakala. Yesu Kristu mmosaru nsana, olelo, ni mahiku
othene…
85 Mwenye Upshaw…? Nkinatoko omoona kookhalaru,
miyo nkaasuwela hat’etthu ya yoowo, kaasuwenle sayi
wira owo aari teputaatu ni wira aari pani? Masi Erooho
Yoowaarya erimuupulula eyo vaplataforma vaava. Munnona?
Eyo erimuupulula. Yawawe…Owo onnisuweliha isiiri
Sawe…Vano, eyo kherina-vo etthu ni miyo. Munnona? Miyo,
erimwiiraneya paahi wira kiyareliwe niwoko nenlo. Munnona?
Voolikana ntoko etanki ni maasi a oPetesta, khiyaakhanle
wiiraka, “Nkawehani maasi xeeni maalupale kikhanle aka.”
Okhala wira Nlaikha nakhuma-ru mmaasini, yaakhala maasi
paahi. Eyo ekeekhaii? Ti yeeyo.
86 Vano, miyo ka munn’inyu paahi, ni mahala a Muluku,
masi Nlaikha n’Apwiya nakhuruwa-ru, nto ninkhala Nsu na
Muluku wa nyuwo. Khino, vakhala wira kirimoonyoonyihani
mwaha w’ohimya yeeyo, mukilevelele, masi, kirimoona wira
vaanooweryaneya eyo oriipiha murima, masi miyo ka Nsu
na Muluku wa nyuwo. Munnona? Miyo kinihimya-tho yeeyo,
okathi ule waari vathi va muupuxeryo, moone, ni miyo—miyo
nkoonale saana emaara yoopacerya, masi Eyo khutthikela. Vano
moone, miyo nkinwerya ohimya etthu mmansaka, masi ele Owo
onikoonihaawe, miyo kinnihimya. Nyuwo mwaamini yeeyo, nto
nwehe etthu eniiraneya. Moone, owo ohiira.
87 Nuumala okilaathi mmithukumanoni suulupale…Vano
nkawehani va, Mwenye Upshaw va onnikhalaka moolaleyani
wa Mwenye Freeman. Ni Mwenye Freeman, oh, wulu, alakela
owo mutthu oowerya mwa Soolempwa. Miyo nkimmusuwela
Munna Freeman, mwaha wo woona elatarato awe paahi.
Masi voohihoverya, owo mutthu oothamaleya a Muluku. Ni
Oral Roberts, wulu, owo ti…Miyo kinnimusuwela Oral, ni
Oral mutthu oothamaleya a Muluku, mulaleyi oosuwanyeya.
Ni Munna Ogilvie, kookumana vaili ni yoowo, mulopwana
mmosa oothamaleya. Ni Munna Upshaw aakilaanthe vale, ni
axilopwana ale anvekelelaka. Masi exeeni yiiraneiye? Yiiraneiye
okhala ehuhu aya paahi. Vano nto varwiiyaya, nto owo khoona
e—ya erimu yeetteettaka…Munnona? Kahi yoothamaleya?
Muluku onveleeliha Masu Awe, vano Owo onveleeliha etthu wira

elipiherye, moone. Tivo, hiyo nookhalana yothene, ni naahaana
okhala ooxukhuru mwaha wa yeeyo, khamunuupuwela siiso?
88 Vano, owo oohimya mwa onamoona awe, owo ohimmye wira
aanaamini wira kaarina…Masu aApwiya yaalavulamwamiyo.
Siiso, attootto awe aarowa ni itthu, ni owo khurowa, oolikana ni
mukumi. Munnona?
89 Miyo nkaarowa omuleela mulopwan’owo yeeyo vahaakhanle
wira, voopacerya, kahaasuwenle wira Muluku aakileenle siiso.
Munnona? Ti yeeyo. Ni kinoophavela okhala naxariya ni khula
mmosa kinsuwelaaka moota wo okhala. Ni miyo…Yakhala…
Yesu ohimmye wira, “Sothene sinrowaanyu otthukwa vathi va
sinootthukiwa Wirimu: sothene sinrowaanyu otaphula vathi va
sinootaphuliwa Wirimu.” Vano, hiyo ninoowerya wira yeeyo
Atithi yatthuniherya. Vano, Apwiya Yesu yooreeriheni.
90 Nto vano, wa amosa-amosa a nyuwo mukhanle aletto
va, vakhala wira Erooho y’Apwiya, yeeyo eri vaava, Eyo
yaahivare-ru wala ohimya etthu vanaasiwa muthukumano,
vano, wala—wala, ohiy’ula wala mutthu muliinyani, eyo—
eyo ti yoolipiheriwa, khalayi-ene, n’atthu ala wira eyo
ekeekhaii, okhala wira ohiy’ula…khula nihiku…Olelo
miyo nki…Koophavela okhala ootteeliwa murima, ni—ni
ovekela, moosuwela, ni—ni weetteetta, n’utthapa. Kakhala
vathi va muttikitthelo, ennikipweteya…sinnikipweteya
voophiyaka ikharaama imiya thanu na xexe khula nihiku
mwa—mwa—mwakhala vathi va muttikitthelo. Kookupali wira,
sookipweteya, ikhiilu piili ni nuusu kinoonaaka wira yaari siiso,
wala etthu siiso, okhuma okathi oryaaka vamuthukumanoni
va. Tivo, olelo miyo kiheehererya wiitthyuuwa mmansaka,
n’ukhuma paahi. Eyo etthu emosa enikiiriha, enkumiha epantte
ya mutthu, ni tivo noosuwela wira khivaaweryaneya nyuwo
okhala okathi munci-ene siiso. Nto vano nvekele, ni miyo
kinoovekela, ni nto okathi onaathataahu atthu eliinya ya
mavekelo, Muluku, kookupali, wira onimwiiwa mavekelo ni
onimwaakhula.

Nuuramihe muru.
91 Tithi Ootthuneya aWirimu,miyo nkireere oxukhuru ohiy’ula
okhalana mureerelo ola wo waalakiwa eriyari ya nikhuru nla
n’aKristu, nikhuru nla na atthu oowoopowa a Muluku, aana
alopwana n’athiyana a Muluku ari mphironi ohiy’ula erowaka
nipuro nle, nuulupale nootthapa ovikana ittheneeri, ovikana
iretta sothene, mikattyamiho. Nkireere oxukhuru, Pwiya, wira,
ni mahala a Kristu, Nyuwo mookiihana wira kikhale munn’aya.
Moota kinxukhuru aka!
92 Nto vano, Tithi ootthuneya, miyo nkireere oxukhuru
Nyuwo waakhalelaxa onamoona atthu okhuma wopaceryani, ni
itthu Nyuwo mmutthunihenryanyu murumeyi Anyu oohaawa,
oohisoma wira ahimye, wira, yooniheryaka wira mwaari Nyuwo

mulavulaka, nave kahi mutthu oohaawa, oohisuwela etthu, wira
Nyuwo mookhumeleliha axilopwana aalupale ni mamwene a
mulaponi…Ni kookupali wira nlelo enimoorwa-tho.
93 Nto vano, Tithi, oreeriwa waka okhala oCalifornia nno
ohiy’ula wenno miteko suulupale siniiraneyaya mapuro othene.
Murumeyi anyu, Munna Freeman, ori vanloothoni ohitto iwe,
Nyuwo munnisuwela vatthu varyaawe okhala wira Nyuwo
muri ni yoowo. Ni kinvekela wira Nyuwo mwaavonihe anci-
ene iwe ohiy’ula. Munivahe, Pwiya, wira anci-ene w’atthu awo
oohaawaseya, anci-ene wa apatthani ahu ooriipa ari weiwo.
Muluku, kinvekela wira Nyuwo mwaareerihe ni mwaavonihe
ohiy’ula, okhale ohiyu wuulupale. Ni hiyo ninniiwa mpaani
m’okokhorela, e…[Nipuro vahiitthu mufiitani—Mol.]…weiwo
murumeyi Anyu, Muhano McPherson…[Nipuro vahiitthu
mufiitani.]…mmukwannye khula mmosa ohiy’ula wa atthu
ale oohaawaseya ankela wira evuluxiwe…[Nipuro vahiitthu
mufiitani.] Munivahe, Pwiya.
94 Ni mulaponi mothene, nwuupuwele an’Inyu othene ohiy’ula,
mwaavonihe, Tithi. Mmureerihe khula murumeyi ni khula
mmosa wa arumeyi Anyu axithiyana, n’ale amphavela ohela
ikuru wira—wira awiireleni etthu Nyuwo vapuwani va vaalupale
voohepha. Mwaareerihe othene aya.
95 Vano nto, Tithi, munuupuwele hiyo ohiy’ula va mwa nikhuru
nla naamukhaani ohiy’ula, ninvekela wira anci-ene avonihiwe,
anci-ene yoopowe, anci-ene akupalihiwe Okhala-vo Wanyu,
Pwiya. Ni wira othene ahu, ni murumeyi Anyu memmo, ni
arumeyi othene, ni hiyo va, nirowe okhuma vamukaanoni va
empa ela ohiy’ula aKristu ooloka ovikana saaryahu nivolowaka,
ni owaaminini wunci-ene Nyuwo, ni woophentaxani Nyuwo,
Tithi. Munivahe, iparakha iya sooreerela.
96 Ni wakhala otthuna Wanyu w’oMuluku ohiy’ula,
Pwiya, yakhala akina anrwa vaplataforma arakanle, ni
wakhala otthuna Wanyu, kinaamini aka wira ti siiso,
waavaha openuwa naanaanoru mwa enamuna ya mwiiriirya,
vookhweya, wira atthu vamuthukumanoni ewerye woona
ni yaamini ni waamini wuulupale, kinvekela wira ekhale
siiso, Pwiya. Masi nnya, vaahikhale, noovekelakani Nyuwo,
ninnaamini wira ninnaakhela envekelaahu. Nto Tithi, miyo
kinvekela wira Nyuwo mwaavahe waamini wuulupale, wira
ehikhale oovirikanyiwa, masi ekhume va ootteeliwa murima,
ehakalalaka, ewehereryaka yeeyo khula okathi, ephavelaka
khula minuutu w’ekumi aya weetta oratteene, wala wo—woona,
wala enakhaleru exeeni mukattyamiho aya.
97 Ni wakhala otthuna Wanyu w’eMuluku wuupulula isiiri sa
mmurimani wa khula mmosa a awo siwiirihale awo okhala
mwa mukhalelo ola, mulavule ni murumeyi Anyu oowiiyeviha,
Pwiya. Moone, miyo keemenle, kiroromelaka wira Ephome

ya Kristu enookikukuttha itampi saka sothene, wira kikhale
mukoti Nyuwo mukhanle anyu olavulaka-mo ohiyu ula ni atthu
Anyu.Mwiiwemavekelo aka, Tithi, kivekelaka n’ixariya yothene
ya murima aka, mwa Nsina na Mwan’Inyu, Yesu. Amen.
98 Vano, apatthani oophentiwa aKristu, kintthuna wira nyuwo
othene iwo mukhale nvekelaka ni miyo. Othene anyu, anci-
ene a nyuwo alakela khanrowa okhala muliinyani mwa
mavekelo, ni, antthuna okhalamuliinyanimwamavekelo; miyo—
miyo kaanitthuna ka—kaawerya. Okathi waamini ontthikelaaya
wunnuwaka, kookupali wira ninoorowa weehererya emiya,
khino, meelo ohiyu, Apwiya yatthuna vale. Vano nto nawerya
okelela ohoolo emiya, waahikhalaxe-ru olamula sa mmurimani,
nto kinoowerya okhaliha oratteene, moone. Masi miyo…Mwa—
mwa yeeyo, yaarwaaka, sookhala itthu sinci-ene paahi…
99 Vano, owo apacerya orumiha nsipo nle vaavale vale, miyo
kinniwerya opacerya woona Eyo ekhuruwaka. Eyo eri vo.
Munnona?
100 Nkawehani, mpatthani muKristu, nkisuwenle vatthu
awo…emosa wa ilatarato iye eryaaya. Masi nyuwo muhoona,
othene anyu, muhoona? Anci-ene a nyuwo muhoona
elatarato Aya, eri ottuli iwe vapalakawuni. Ehooniheriwa
ni olumwenku wa siyensiya wira Nlo naari Nlaikha na Muluku
ni anammwaleya oosuwelexa Amerika orinaawe, FBI.
101 Vano, Nlo nri vaava naanaano va vaplataforma. Eyo
ekeekhaii, mpatthani oophentiwa, nkisuwenle moota wo
owaaminihani yeeyo, masi eyo—eyo ekeekhaii. Nto nyuwo
mwaahinwehe mutthu, munn’inyu, masi mwaweha-ru ele
enihimyaaka, Pwiya Yesu, ni Nlaikha Nawe noovoniha
vaplataforma…
102 Munnaamini wira Muluku ookhalana Malaikha a ovoniha
anrummwa? Yaari exeeni veenowani ya eporonse nto? Yaari
exeeni mmaasini mwa etanki ya oPetesta nahaakhanle Nlaikha
naakhumme Wirimu nikhuruwaka. Munnona? Munnona? Miyo
nkihiyo yoovaha ya Muluku, Nlaikha ti nikhanle yoovaha ya
Muluku; Nlo nikhummeWirimu, miyo kikhumme elapo ya vathi.
Nto Nlo nikhummeWirimu okhuruwa wira nikhupaarele, ahiiso
owariha mwaapu wa elapo ya vathi wira nilavule n’atthu a elapo
ya vathi, moone, wira—wira awo…nyuwo mwaaminini Nenlo,
kahi miyo, Yoowo kinimuhimyaaka, ni mwiiraka siiso, Muluku
onimoovonihani.
103 Nrowe niihane eliinya ahu ya mavekelo vano. (Exeeni—
exeeni—mammeru xeeni, ahiiso, ileetera ni mammeru mukanwe
anyu, mwan’aka? Miloko mithanu ni emosa mpakha emiya. Nto
eleetera exeeni? U. Nlelo mwa iU.) Vaareera. Miloko mithanu
ni emosa mpakha emiya. Vano nrowe noone, akavi…? Nrowe
noone, ettikitti ya mavekelo miloko mithanu ni emosa, eri
vaava? Mutthu avenye, avenxe ntata paahi, ole orina ettikitti

ya mavekelo miloko mithanu ni emosa. Ele vale, ettikitti ya
mavekelo, miloko mithanu ni emosa? Miloko mithanu ni piili eri
vaava? Vaareera. Miloko mithanu ni tthaaru vaava? Vano, eyo—
eyo t’inamuna munrwaanyu. Vano, eyo t’inamuna paahi yo—yo
waaruuha. Vano, miyo kaamuwerya…
104 Mwatthuna vale, naamuwerya waaruuha atthu awo va,
nto Muluku aamuhimya vekeekhai etthu evonyeiye ni yaawo,
wala kaamuwerya omwiitthana mmosa vathukumanoni, wala
mutthu ohirina ettikitti ya mavekelo, muttikitthelo ori vaava,
muttikitthelo wa Erooho Yoowaarya ori vaava naanaano va wira
ovonihe.

Vano, akavi…? Vano, wiihana…Nrowe noone, akavi
yaarina…? Vano, naamuwerya wiihana nikhuru nothene
emaara emosa.
105 Nyuwo othene mukhalane waamini. Vano muupuwele,
nyuwo munrwa, mphiye va, ni mwaaviraka va, mwaamini wira
munoorowa ovonihiwa. Ni akina a nyuwo, mukilaathi okathi
vakhani paahi. Nimuhanomu—munrepani, mookhalana ettikitti
ya mavekelo, nave, murokor’aka, mookhalana? Huh?
106 Okathi vakhani paahi, mwan’aka onoomalaru okileela…
Vano, ale ni marepa ni ikhatera sa roota ni itthu anrowa
wiitthaniwa muliinyani mwa mavekelo, mwathataana-
ru vaava va okathi miyo…hiyo oniitthanahu nummeru
nanyu, kinoorowa koovekeleleni, khivanrowa otthuneya hata
wooruuhani vaplataforma nyuwo mwaahitthune orwa, wala
awo yatthuna woovenxani…

Kinnimoona mwaamuthiyana va orina e—e…Enkhala wira
owo okilaanthe vakhaterani.
107 Vano miloko mithanu ni tthaaru, miloko mithanu ni xexe,
miloko mithanu ni thanu, miloko mithanu ni thanu na mosa,
miloko mithanu ni thanu na piili, miloko mithanu ni thanu
na tthaaru, miloko mithanu ni thanu na xexe, miloko mithanu
na mosa. Muthataanne vaava, vo—vootthariha mammeru siiso
siryaanyu. Vaareera. Vaareera, miloko mithanu na mosa. Eyo ti
ya…?
108 Vaareera, okathi vakhani paahi, kookupali wira yookhala
etthu evonyeiye nipuro nlo. Oh, mutthu akuxe…Mwaaruusi,
owo ori…? Nwehererye okathi vakhani paahi. Muntthuna
wira mutthu amuroihe iwe? Mmuhiye mwaamukhaani akilaathi
vaavale. Mookhalana ettikitti ya mavekelo, oophentiwa?
Muhaana ehaakhi yo ovekeleliwa. Okathi vakhani paahi,
mmuhiye akilaathi vaavo vakhaterani vale.
109 Munuupuwela exeeni wa yeela, oophentiwa? Munnaamini
wira ela ekeekhaii? Munuupuwela wira moonelo owo
wootikiniha onoorweelani vano exeeni? Eyo Erooho Yoowaarya,
kehiyo? Munnaamini yeeyo, ti siiso, oophentiwa? Munnaamini
wira ele Munna Branham ooleenle-aweni ekeekhaii, wira

Nlaikha na Muluku nirookiruma wira kisuweleke itthu iya?
Munnaamini yeeyo? Kinnoona wira mu—muroorakala wala
etthu, kookupali wira murina epantte emosa ya erutthu
yoothikiliwa. Eyo ekeekhaii? Eyo ekeekhaii? Ayo, eyo ti…Miyo
nkinoosuwelani, kinnoosuwelani, oophentiwa?
110 Munna mmosa orookela mme, khoona, yoowunteya, ntoko,
yoowoona. Vano minuutu mmosa paahi, vano atthu othene
ekhale oottittimiha-tho esekuntu emosa paahi.
111 Vano nkawehani-tho epantt’ila, oophentiwa, kintthuna
kikwannye paahi.Moone, aakhala atthu anci-ene iwo amphavela
waamini, nto eyo ti…Vano, ayo, uh-huh. Nyuwo murina
e…murina…Kankuru tiirale eyo, kahi siiso, oophentiwa?
Mukuxe…khuthikila mwetto anyu. Nlelo mwa eyeettiheryo
anyu, nlelo yiiraneyaka. Eyo kahi ekeekhaii? Kinrowa
woovekelelani naanaano va, oophentiwa.
112 Tith’ihu a Wirimu, mwaaruusi ule oowooniha othunku
okilaanthe vale, kookupali wira Nyuwo munoomuhiya
owo okhala, Muluku Ootthuneya. Mummorele ikharari
mwanamwane, mwaamukhaani, oophenteya. Munvahe
ovonihiwa wawe naanaano va. Miyo kinvekela eparakha
ela, mwa Nsina na Yesu Kristu, Mwaana a Muluku. Amen.
113 Muluku ooreeriheni, oophentiwa. Munnaamini wira
munoorowa okhala saana naanaano va? Munnaamini?
Munnikupali yeeyo naanaano va? Muluku ooreeriheni, ti
yooreera. Munoorowa. Ti yeeyo, Owo ohoophwanyani.

[Munna Billy Paul Branham oniira, “Paapa?”—Mol.]
(Um-hum?)
[“Atthu ale othene iwo, ni ari oophiyaka miloko miili paahi a

yaawo anrwa. Othene aya, U, miloko mithanu ni emosa mpakha
emiya, khula mmosa a yaawo.”]

(Munihimya exeeni?)
[“Kintthuna U, miloko mithanu ni emosa mpakha emiya, ni

ari oophiyaka miloko miili paahi va.”]
(Oh. Oh, vaareera.)

114 Milokomithanu ni emosampakha emiya, ethataane, okhuma
miloko mithanu ni emosa mpakha emiya, muthataane epantte
ele. Atthu othene ekhale oottittimiha ntoko sinweryaanyu,
mwaamini ni murima wothene.
115 Yaari exeeni iyo, mulopwana? [Munna mmosa onoolavula
mwaha wa ettikitti ya mwaaruusi—Mol.] Oh, ayo. Eyo
khenvoniha, eyo paahi…Masi kinnaamini ni murim’aka
wothene…Nkaawerya woona, atthu yaamweettasa. Kinrowa
omwaattamela mwaaruusi owo ohinatthi…Kookupali wira
miyo…Exeeni…? Okathi anvonihiwaaya, kinnoona Waarya
wootteela. Waarya iwo onnirukurerya ni onreeriha paahi, Ori

ntoko eparakha, kinnoona. Ni kinnaamini wira mwaaruusi
uwo onoorowa okhala saana. Kinnamini wira ookhala saana,
munna. Munnona? Kookupali wira nyuwo khamurina hat’etthu
yo oxanka mwaha wa yeeyo, oophentiwa, nyuwo munoorowa
okhala saana.
116 Vaareera. Vano, atthu othene…Vano, awo ari ntoko,
khino vakhani…Vano, alipa-ookhaliherya awiirihe awo orwa
vootthariha mammeru, okhala wira nkinsuwela moota itthu iya
sinrowaaya okhala. Kihaana o—o…ntoko Apwiya aneettaaya.
117 Vano, atthu othene ekhale oottittimiha vano. Vano, akavi
ottuli iwo muliinyani mwa mavekelo, vano, munrowa waamini
nimurim’anyuwothenewira—wira nyuwomu—wiramunoorowa
okhalihiwa mukumi? Mwaamini ni murima anyu wothene, wira
munoorowa okhala mukumi. Nyuwo vano munniivahererya
wa Pwiya Yesu, ni wira, “Miyo vano kinnookupalini Nyuwo,
Tithi aka a Wirimu, okhala Mpenuxa aka. Ni ni mahala
Anyu ohiy’ula, voohicala enkhumelela, kaaviraka eliinya ele
ya mavekelo, miyo kinnikupali iparakha Sanyu. Ni kinnaamini
wira kaixaatheriwa-ru matata wira kinoovona. Nkinrowa-
tho okhalana onamoona wookhootteya, kinoorowa owaamini
Apwiya”?Munnitthuna ovenxa ntata, mwiire, “Miyo kinnaamini
yeeyo, nto vano kinnihimya yeeyo”? Muluku ooreeriheni.
118 Vano, ookhala aakihimenrye emaara emosa, kahi miyo, masi
munna mukina, mu—murumeyi mmosa aamuulumenle, khwira,
“Oh, ti yoowuliha muru! Owo onaaleela atthu wira erowe
yaamini ehinatthi okhumelela etthu.”
119 Munrowa ovonihiwa sayi ehikhanle ni wamini? Abrahamu
aahimwaamini Muluku wira Owo aamurowa omuhiya okhalana
mwaana ni Saara, ni khayiiraneiye mwa miyaakha miloko miili
ni mithanu, ni owo aakhala a ikuru okathi wothene aaminiki
wira eyo yaamurowa wiiraneya. Ni hiyo n’ana a Abrahamu. Eyo
ekeekhaii?
120 Vaareera. Vano atthu othene oottittimiha ntoko sinweryanyu.
Vano, khino Erooho Yoowaarya…Okathi vakhani paahi. Vano,
khino Eyo enoovaha paahi o—olamula vakhani sa mmurimani
mpakha kikele saana vathi va muttikitthelo, okathi vakhani
paahi, ni—ni nto…wira atthu ewerye ovira. Ni kookupali
wira awo yavira-ru ni waamini paahi, ntoko ocirela mutankini
mwa maasi, nlaikha n’Apwiya nri vaava vaplataforma, ni Nlo
nnimwiira.

Vano nrowe nivekele.
121 Tithi, Nyuwo munnisuwela itthu sothene, miyo nkinsuwela
etthu. Masi hiyo—hiyo ninvekela wira Nyuwo murwe naanaano
mwa othotola wuulupale ni mwaareerihe atthu Anyu, mulavule
ni yaawo, Pwiya, naanaano va, ni mwaavonihe. Ni Nyuwo
mooniherye ethoonyeryo wira Nyuwo muri vaava, ni muri…

eri ni murumeyi Anyu. Munivahe, Pwiya. Ni wira khula mmosa
avonihiwe. Mwa Nsina na Yesu Kristu. Amen. Amen.

Vaareera,mukhale nvekelaka vano.Ni nyuwomwatthuna…
122 Vano, mmuruuhe, muretta anyu. Vano okathi vakhani
paahi. Vano, miyo vekeekhai nkinsuwela etthu. Ehaali anyu,
muhano? Miyo kaari ntoko otthokiha yeela wira aretta
yaaviraka, moosuwela, vano, awo ewerye—awo ewerye wi—
wiiwa, kinihimya wira atthu iwo ewiiwe aretta, moone, ti yeeyo
kintthunaaka ohimya. Ni nyuwo, murwiiye wira nvekeleliwe.
Ni nyuwo, khino, muntthuna osuwela etthu yaamukhaani ya
yeenyu, okhala wira miyo—miyo—miyo kinnoona wira vo, etthu
emosa nyuwo entthunaanyu osuwela, yawinyu—mukhalelo
anyu.
123 Nyuwo murimuukhuleya, kahi siiso? Murimuukhuleya
vanci-ene. Khampweteiwe orulela vakhani, nave? Kinnimoona
muhano mmosa eemenle ohoolo waka ohinreere orulela
woovikanani nyuwo. Ni, eyi, nyuwo khamuhiyo murumeyi,
wala etthu siiso a Masu? Khwamuniixuttiha, wala etthu siiso?
Ayo, ti yeeyo kuupuwenlyaka wira mwaaryanyu. Uh-huh.
Munnaamini vano? Nyuwo munkhala ootitiwa okathi wothene.
Etthu ene, okhala wira murimwiilipihaxa; munookhalaka
oowiilipihaxa vakhani, khula enamuna. Muroopacerya oxanka
woohikhala khalayi, ni yaakhala ntoko etthu yaawinreni nyuwo
mwaarinaanyu o, othene ootitiwa paahi. Vano, eyo kehiyo etthu
masi xetwani oneererya wookhoottiheryani, vano, ti Satana
oneererya wootakhalihani ni okhaliha eyo ohoolo wanyu. Ni
ntoko…Muhikupaliki, muhaana orihela vathi ni—ni waamini
vano. Eyo ekeekhaii? Ahe, murwe va okathi vakhani paahi.
124 O Tithi, kinnooxukhuruni Nyuwo mwaha wo omoriwa
Wanyu ikharari ni oreera murima, ni kinnoovekelani wira
munvonihe munn’ihu oophenteya naanaano va.
125 Nyuwo xetwani, mmuhiye muthiyan’owo, mukhume mwa
yoowo, mwa Nsina na Yesu Kristu, mmuhiye!
126 Vano nkawehani va, munna, munnikupali vano? Vaareera.
Murowemutthapaka ni otteeliwamurima, ni mukele mmutekoni
mw’Apwiya.
127 Nrowe niire, “Attottopeliwe Apwiya,” vano. Muhan’owo—
muhan’owo onoorowa okhala saana, owo onookhala saana.
128 Vano okathi vakhani paahi. Vano, keemenle-ene va
mpararini mwaka eemenle mutthu mukina. Vano atthu othene
paahi…
129 Murwe va, mulopwana. [Munna oniira, “Mwenye, exeeni
evonyeiye ni miyo?”—Mol.] Mulopwana? [“Mwenye, exeeni
evonyeiye ni miyo?”] Ahe vano, nyuwo mwaweharu epantt’ila
paahi ni mukaamini ntoko murumeyi a Muluku…Vano, hiyo
n’a—hiyo n’amalapo mmukwahani mu mw’ekumi, Miyo—

miyo nkinoosuwelani, munn’aka, hat’etthu woohikhala nyuwo
weemela vo. Ni kinoona wira okathi nwenle anyu, yookhala
erooho yo orwa saana. Ni nyuwo munoohaaxeya, nave. Ti yeeyo.
Ni nyuwo—nyuwo murina mukattyamiho wa mmirimani,
kahi siiso? Ayo, mulopwana, ti yeeyo, munoohaaxeya.
Kinnoona yolya orwa ohoolo wanyu vano nto khunarowa,
tivo koosuwela. Eyi, nyuwo khamuhiyo murumeyi, nave? Nyuwo
mwa murumeyi a Ehapari yooreera, nave. Eyo kahi ekeekhaii?
Ayo, mulopwana. Ni—ni nyuwo mwa—nyuwo mwa mulipa-
oowaamini, khamuhiyo, munna? Ni muntthuna ovonihiwa, kahi
siiso? Nyuwo murwe va minuutu mmosa paahi vano, munna.
130 Tith’ihu a Wirimu, miyo kinnimwiixaatherya matata
murumeyi Anyu ohiy’ula, Pwiya. Ni Bibilia ohimmye wira awo
yawiixaatherya matata aretta awo anoopenuwa.
131 Satana, mmutaphule mulopwan’ola, nyuwo muneererya
omutthuka, mwaNsina na YesuKristu, mmuhiyemulopwan’ola!
132 Vano, munn’aka, etannyale mukattyamiho wa mmirimani
yaari etthu ntoko muhano onammala-ru ovira, owo mukhalelo
wo wuukhuleya. Nyuwo munnikhalaka oowuukhuleya okathi
munci-ene, ni mahiku ala enkhalaka yootepa ovikana sitonko
aya. Eyo ekeekhaii? Ayo mulopwana. Vano nto mwaahikhalana
mukattyamiho munci-ene oniiriha yeela, ni siiso. Vano, nyuwo
munoorowa…Miyo kooleenleni ekeekhai. Eyo ekeekhaii?
Nyuwo mwa murumeyi. Nvenxe ntata yaari ekeekhai. Eyo—eyo
ekeekhaii. Vaareera. Vano nyuwo…Khiyaavo enamuna ya miyo
osuwela eyo, mwa Yesu Kristu paahi. Eyo ekeekhaii? Munnoona,
vano, okhala mu—murumeyi a Ehapari yooreera iwe, munnoona
wira yookhala etthu yootikiniha vaava va, wala, moonelo wa—
wa mphento, ni…Eyo ekeekhaii? Vano, wira atthu yoone wira
eyo ekeekhaii, nvenxe ntata. Ayo.
133 Vano, nlo Nlaikha n’Apwiya murumeyi ula okhanlyawe
namoona, etthu Nlo nilavunle aya ni yoowo. Vano, exeeni-
tho ela, Erooho y’Apwiya? Muluku Wirimu onnisuwela wira
nkinsuwela etthu ya mulopwan’ola hat’etthu woohikhala…
Masi keemenle vaplataforma va naanaano va, owo awelaka,
kaahoona erooho ya orwa saana. Miyo khwira, “Nyuwo mwa
mulipa-oowaamini muKristu.” Vano, eyo Erooho emosaru
yaahimmye mwa Mwiixuttihi ahu wa Natanayeli, “Ola va
mwIsarayeli tthiri, mulipa-oowaamini, mwIsarayeli mwa
yoowo…”

Nto owo khwira, “Nyuwo mukisuwenle woowi?”
134 Nto va, miyo koomoona, mukattyamiho awe, itthu sawe
ni mukhalelo awe wa mmirimani, ni sikina, yaari saana, owo
onnoona onamoona wa Erooho. Eyo Erooho emosaru Pwiya
Yesu Kristu onilaihenryawe wira yaarowa okhala vaava mahiku
ookiserya?

135 Muluku ooreeriheni, munn’aka. Muroweke ni munoorowa
okhalamutthumukumi. NtoMuluku ooreeriheni, nimukhale…

Nrowe niire, “Attottopeliwe Apwiya,” atthu othene, ni
mwaamini ni murima wothene wira Muluku ori vaava wira
aavonihe othene ale anaamini.
136 Vaareera, rwaakani vano, murokor’aka. Mwaarowa ohimya
exeeni koohimenryeni wira moovonihiwa mukilaanthe vale
vakhaterani? Moovonihiwa, munna. Rowakani ni nvonihiwe.
Amen.
137 Vano, wira muthukumano osuwele saana, atthu amosa-
amosa…Kintthuna wira amosa-amosa a nyuwo muhirina
ittikitti sa mavekelo iwo wira nwehe epantt’ila nno, kintthuna
wira mwaamini.
138 Mwaamunna owo omanle ovira vo ni onihaaxeya ni tiyapeeti
uwo ni itthu siiso, onoorowa okhala saana naanaano va,
anemiiya.
139 Vano, mwaamini paahi. Vano mulipelele, muhano
mmosa onkiweha miyo va vanrepani. Vano, muhano,
kintthuna kookwannyeni mwaha wo olavula ni nyuwo
paahi. Nyuwo khamurina ettikitti ya mavekelo, ni mwa
mmalapo, ni nkinoosuwelani, masi munihaaxeya ni wiipiwa
makhonyokhonyo. Kahi siiso? Ni nyuwo moorakala, nave. Kahi
siiso? Nto vano, nyuwo mwaamini-ru ni murima wothene,
ni okathi miiriirya sa Muluku, ahiiso, itthu simpaceryaya
wiiraneya vaplataforma, vaakhanle wira kaari voopuroni vanyu,
kookupali wira kaamwiira, “Yesu Kristu, kinnookupalini
Nyuwo vano.” Ookhala mulopwana mmosa ori vaava
aipurulelaka wa muhano okilaanthe va vakhaterani va roota
kihinweryaaka woona eniiraneya. Masi miyo—miyo kookupali
wira nyuwo mwamukupali-ru Owo ni murim’anyu wothene,
Muluku aamootaphulani, ni mwaamuwerya ovenya n’ukhuma
mpaani ni okhala mutthu mukumi. Vano muupuwele yeeyo.
Nyuwo mumphavela okhalana waamini, kahi siiso? Nyuwo
mumphavela okhalana. Mookhalana yootthuna mmurimani
mwanyu, nave, khamurina? Kinnoona weetta vakhiviru ni
Muluku, wira mweetteke vakhiviruxa, ni Yoowo, Kinnoona eyo
vasulu vanyu, muuttutthi oneetteetta vasulu vanyu.
140 Mutthu mukina-tho onoomala-ru…Okathi vakhani paahi
vano, Erooho ya Muluku enimweetta. Kookupali wira ti muhano
okilaanthe vaava, wala, mulopwana, ahiiso, vaava va, nnari,
kookupali wira ti muhano ottuli iwe vakhaterani vale. Yookhala
etthu evonyeiye, ephome, kahi siiso, munna? Nyuwo khamurina
anemiiya wala emosa-…Ayo, vaavo vo. Eyo kahi ekeekhaii?
Nvenye mweemele. Yesu Kristu onnoovonihani. Eyo…Amen.
Muhan’owo va…Ayo.
141 Ookhala mukina ottuli wawe, nave. Ti yeeyo. Nvenye,
muhano. Ti yeeyo. Munoorowa oxintta eyo.



MUTEKO AKA 27

142 Vano mulipelele minuutu mmosa, muhan’owo, mpatthani
anyu okilaanthe vo vakhiviru ni nyuwo, mwaha wa kankuru,
vaareera, nvenye, murokor’aka. Pwiya Yesu onimoovonihani
kankuru uwo mwaamini-ru paahi. Amen.

Vano atthu othene ekhale oottittimiha ntoko sinweryanyu
vano. Vaareera, mwan’aka, mmuruuhe muhan’owo.
143 Nyuwo mwamulipa-oowaamini, murokor’aka? Munnaamini
wira Erooho Yoowaarya eri vaava naanaano va? Munnaamini
wira ela enoonaanyu ti Yeeyo? Miyo—miyo kinnooreerihani,
murokor’aka, wa ovonihiwa wanyu, mwa Nsina na Yesu Kristu.
Rowakani mukhale mukumi. Muluku ooreeriheni.

Mwaamini vano, atthu othene mwaamini ni murima
wothene.
144 Vano, mwarokor’aka, munoona sayi wa yeeyo oxekuw’ola?
Nyuwo mwa mulipa-oowaamini? Munnaamini wira—wira
Muluku orookiruma wira kiwiireleni yeela? Nyuwo—nyuwo
vekeekhai munnaamini ni murima wothene? Munnaamini.
Mwaarowa wuupuwela exeeni vaakhanle wira kaaniwerya,
kihisuwelaka etthu ya nyuwo, wooleelani etthu evonyeiye
ni nyuwo? Yaamukhala yoothamaleya, khiyaakhala? Vano
nkawehani, wira musuwele ela wira mukupali, munnikhalaka
siisa okathi munci-ene, kahi siiso? Ti yeeyo, okhuma
mwanamwane. Ni vekeekhai vano, maitho anyu t’otteruwa,
etthu eniiriha yeeyo, maitho anyu khanoona saana. Eyo etthu
emosa ehilonke ni nyuwo, kahi yeeyo tu. Vano nyuwo, nave…
Miyo kinnoona wira—wira nyuwo khamunatoko wiisiveliha
mmansinyu mwa enamuna mumphavelaanyu omurumeela
Muluku, kweekwe muntthunaka weetta woowiixerya ni
Muluku, okhala wira kinnoona eruku otthara ephiro anyu.
Nyuwo munihaaxeya ni mukattyamiho wa murima, nave, (Eyo
kahi ekeekhaii?), onoohaaxani. Eyo kahi ekeekhaii? Vano,
ankhi…? Eyo ekeekhaii? Kooleenleni ekeekhaii?
145 Vano, munookupali nuulumo naka ntoko murumeyi a
Muluku? Vakhala wira eyo…Kasuwela ele eri mmakhaleloni
mwanyu, kinoosuwela ele enrowa okhala mmakhaleloni
mwanyu? Vano munoohimya ohoolo wa Muluku wira
mummukuxa Owo okhala Mpenuxa anyu, ni munookelela
ohoolo ni muru wowiinuwa, ni ohakalala, ni omuttottopela
Muluku, ni okhala vakhiviruxa ni Yoowo ntoko sinweryaanyu,
ni okhala muthiyana mukumi? Mwaamutthuna wira yeeyo?
Rwaakani.
146 Tith’ihu a Wirimu, miyo kinnimureeriha mwali ula,
mukumihe itthu sothene. Owo khonreere wiilipiha, Pwiya,
arowelaka mukaano ole iwe, aphavelaka ophiya weiwe. Satana
olakenle omuroiha mmahiye voohilekela, masi Nyuwo muri
vaava wira munvonihe. Miyo kinnimureeriha, Pwiya, wira

mukattyamiho ola wa murima omuhiye, ni akhale mu—
muthiyana mukumi. Mwa Nsina na Yesu Kristu. Amen.
147 Vano, mwaamini. Vaareera. Nyuwo pooti hata orula ilumeta
sanyu, murokor’aka, mukhume vaplataforma mukhale mukumi.
Mureerihiwe.

Nrowe niire, “Attottopeliwe Apwiya,” atthu othene.
148 Vaareera. Vano, iwo wiiwa wawe. Kinnoona yeeyo vano,
mw’awinyu…Maitho anyu khareere owereiwa, munookhala
oohoona. Ni munnaamini wira Muluku onimookhalihani
mukumi? Ni murima anyu wothene?
149 Moone, mutthu eemenle vale, okitepannye. Khwiiraneya
miyo ovara ehinatthi okela mme. Kinnoona etthu…
150 Vano, munookhala oohoona. Nto Yesu Kristu ori vaava
wira oovaheni woona wanyu, maama. Munnaamini yeeyo?
Ni murima wothene? Vano, maama, nyuwo pooti okhala
oowuuluvala vakhani, masi Muluku onnoophentani. Kavara
ntata nanyu, kiniwuupuwela ame aka oophentiwa owaani
ohiy’ula anookivekelela; awo anniira khula ohiyu. Nto
emosa wa iparakha sa Nihiku n’Aximaama suulupalexa
mwaakhanlyaanyu waakhelaka naanaano va, ohiya woo—
woopowa wanyu, yeeyo murinaanyu, mwaarowanyu okhala,
owerya woona saana ni weetteetta-tho. Eyo khiyaarowa okhala
yooreerexa? Vano, maama oophentiwa, miyo—miyo koosuwela
wira nimosa wa mahiku awo nyuwo ni miyo nihaana okhala
ohoolo wa Pwiy’ahu Yesu. Vano, kinrowa onvekela Owo wira
oovoniheni, ni nyuwo mwaamini wira ehimalyaaka sa Yoowo
ekeekhaii. Ni kintthuna wira muuramihe muru vano.
151 Atithi aka, okathi maama aka oophenteya omphiteerihaawe
muru vanikhatani vaka, anlaka, oohoona, Satana oroomwiiriha
yootakhala ela, mitika simphiya mmaithoni mwawe, ni
owo orookhala oohoona. Masi Nyuwo muri vaava wira
mmuhokoloxerye woona wawe, Tithi. Owo omphwanyaneya
vowiiyeviha saana ni oowiiwelela ohiy’ula, kinimuupuwela
Saara a khalayi, kinimuupuwela Partimeyo oohoona
vamukhora, mulopwana Nyuwo mwasenyenle anyu marove
khuttikitthela maitho awe. Nto vano, Tithi, Nyuwo mwaari
vaava ohiy’ula mw’erutthuni y’ethayi muryeene eriyari ahu,
owo aamutthimaka, aphiteerihe muru awe vanikhatani Vanyu,
Nyuwo mwaammureeriha, Tithi oophentiwa. Ni koosuwela
yawaka…Miyo ka muranttela oowooniha othunku, masi,
Muluku Ootthuneya, vaakhanle wira Nyuwo mwaaphavela
exariya, yaarowa ophwanyiwa vayi? Tivo Tithi, miyo
kinnimureeriha, wira Nyuwo munvahe-tho woona wawe.
Mwa Nsina na Mwan’Inyu Yesu, erooho ela yoohoona emuhiye
mai ula oowuuluvala, ni wira owo awerye woona vano. Mwa
Nsina na Yesu Kristu. Amen.

152 Vano, maama, kintthuna mukiwehe va. Munnikoona?
Munnikoona saana? Kintthuna wira muhele ekatha anyu
vaphulani vaka, wira musuwele paahi wira miyo…
Munniwerya woona ikatha saka? [Munna muthiyana oniira,
“Kinniwerya woona voothanleya, khula enamuna.”—Mol.]
Vaareera, mwaamuwerya woona ikatha saka vano? [“Oh, ayo.”]
Munniwerya woona? Kirina kavi? [“Emosa.”] Ahe, kavi vano?
[“Piili.”] Eyo vo, maama, mhaakhela woona wanyu.
153 Exeeni ekhumelenle, Satana, erooho yoohoona…
Vano, Bibilia ohimmye wira, “Okathi erooho yoohiiwa ni
yoohilavula…” Vano, tothoro aamwiira wira waari—waari
owaruni wanyu okhwiiye, wala maitho anyu akhwiiye, mitika,
moosuwela. Masi nwiriyane, ele ekhanle, etthu emosa paahi owo
onihimyawe, mutika t’okhwiye. Masi exeeni yiivale? Yaahikhala
etthu yaavarenle veerimu, eyo khekhwiyemw’erutthunimwanyu
mothene, ekhwiye vaavo paahi. Vaareera. Vano, kaarina musako
wowooneela vantatani vaka, kivarenle siisaale, ottiya evirelo
y’ephome. Munnona? Ahe nto, murette wothene kaarowaaka
ohela vakathani khiwaarowa oreerela etthu, etthu yo wira
otaphula ela wira ephattu evire-tho. Eyo ekeekhaii? Ahe,
ikuru sa e—eyoonelo, mutika wa eyoonelo, khuwaakhwalala
mmaithoni mwanyu mwaha wa ookhala oovikana s’ephattu,
xetwani, erooho yoohoona yaaroovara mutika anyu khuvarelela.
Munnona? Vano eyo yoorowa, mwaha wa yeeyo munweryanyu
woona oratta-ene.
154 Munoorowa okhala saana. Munniwerya woona saana vano,
vooreera? Munnona…? Owo onihimya wira onnoona saana
vano. Muluku ooreeriheni, mai aka. Murowe vaplataforma
mmansinyu, muhakalalaka ni mmuttottopelaka Muluku. Nrowe
niire, “Attottopeliwe Muluku.”
155 Ehaali anyu, murokor’aka? Rwaakani. Ni nyuwo, muntthuna
ovonihiwa maitho anyu, kahi siiso? Munnimwaamini Muluku?
Vakhala wira Owo oowerya omukhaliha muthiyan’ole aahalela
okhala othene oohoona, ni ole nsana oohoona voomalela,
Owo onniwerya woovahani woona wanyu, murokor’aka? Vano,
entthunaaka wira mwiire waaminii wira Ola ori vakhiviru
ni vano ori wira ooreeriheni. Vano, mwaamini-ru ni murima
wothene wira Muluku onimwiira, Owo onookhwalala olukama
wa nyuwo ni onimoovonihani, ni wooreerihani, ni okumiha
eyo mwa nyuwo. Maitho anyu ano—anootepa, awo anootepa
voohihiyererya. Eyo kahi ekeekhaii? Etthu emosaru, iwo owerya
wa xetwani, munna, onttipiha…Mameetiku khanwerya-tho
wira etthu, okhala wira, moone, yoo—yoomala, owo hata
ohimmye siiso. Vano, okathi eyo…Iwo ottipiha paahi mutika
vo, mutika wa eyoonelo, ikuru khasinvira-tho mmo.
156 Vano, mutika khottimphe mmatatani mwanyu, wala—wala
hata nipuro nikina, ottimphe mmaithoni mwanyu; waari
maaruni mwanyu, nto khimwaarowa owerya wiiwa. Vano,



30 NSU NOOLAVULIWA

meetiku aamwiira wira mutika ohookhwa, vekeekhai owo
onvara muteko mwa miyoonelo mithanu. Masi Yesu iirale,
“Erooho ya ohiiwa yamukhuma mutthu,” erooho ya ohiiwa.
“Okathi erooho ya ohoona emmukhumaya mutthu.” Munnona?
Owo…Eyo eroohoo, yoovikana ephattu.
157 Vano, munnaamini wira mwa owerya wa Masu a Muluku
wira kirummwe va wira koovekeleleni nivekelo na waamini
enrowa woomola erooho eyo mwa nyuwo, nto munookhala
mukumi? Rwaakani, murokor’aka.
158 O Muluku, muupuwele, ttotto ootteela mmatatani mw’awe
mphironi. Ola p’ukathi. O Muluku, koonaka yoowoona vale
awo yaamukhoottale aya ni khiyaavo ekhanle wiiriwaka, masi
Nyuwo munniwerya onvoniha.
159 Satana, mmuhiye muthiyan’ola, nyuwo erooho ya ohoona,
mukhume mwa yoowo, mwa Nsina na Yesu Kristu! Amen.
160 Munnaamini vano? Vano, murule ilumeta sanyu ni
muroweke. Um-hum.

Owo onrowa vale ohirina ilumeta sawe. Ni owo aari…
Vaareera. Atthu othene ohoolo vano; atthu othene mwaamini ni
murima wothene.
161 Ehaali anyu, murokor’aka? Kinnoona wira munwara
ilumeta, nave. Ayo, muthiyana. Vano, hiyo…Vano, kintthuna
wira mu—mukiwehe. Vano, hiyo n’amalapo, khanihiyo,
murokor’aka? Miyo nkineererya…voophiyerya paahi wira
koone etthu evonyeiye ni nyuwo, vano nto ninookelela ohoolo.
Vano, kintthuna o—o—olavula ni nyuwo voophiyerya wira
kikwannye.Nnari, masi kahiyomaitho anyumuryanyu oocaliwa.
Murina owereya makhonyokhonyo, kahi siiso? Kahi ekeekhaii?
Vaareera. Kintthuna wira murwe va okathi vakhani paahi.
162 Tith’ihu a Wirimu, Satana oomutthuka murokor’ihu, masi
Nyuwo muri vaava wira munvuluxe.
163 Mmuhiye, Satana, mwa Nsina na Yesu Kristu, mukhume
mwa muthiyan’ola!
164 Vano, nyuwo munookiiwelela ntoko murumeyi a Muluku?
Nvenxe matata, mwa Nsina na Pwiya Yesu, mmane inawu osulu
ni vathi sa. Wiipa makhonyokhonyo woomala, nyuwo mwa…
Amen. Vano, va…?…
165 Owo kahi oomuuma erutthu mwaha wo wiipa
makhonyokhonyo, Muluku oonvoniha eyo. Kahi yeeyo paahi,
masi ni maitho awe aavonihiwa, yaawo yaari oovirikana,
yoomala, mwaana a niitho ottuli wa niitho. Vano atthu
othene akhale oottittimiha ni mwaamini ni murima wothene.
Mmwaamini Muluku, nto Muluku onookhumeleliha.
166 Vaareera, mmuruuhe muhano owo vano. Vaareera. Ehaali
anyu, munna? Ki—kinnoona wira munsoma e—epaphelo
va, mwaamusoma, ya onamoona wa teputaatu vale. Eyo

yaari yoothamaleya, kahi siiso, maama? Ti yooreera saana.
Ayo, muhano. Mookhalana itthu sinci-ene sivonyeiye ni
nyuwo. Kahi siiso? Mukattyamiho wa isyo onoohaaxani mwa
okathi, ni mukattyamiho wa athiyana wa khalayi ni itthu.
Ni nto muhiipiwa makhonyokhonyo, nave, khamwiipiwe,
murokor’aka? Kinniwoonani mwiilipihaka wira mukhume
voolilini voosiisu, munkhala oowuumani erutthu ohiyu. Kahi
siiso? Ti yeeyo. Nvenxe matata. Yesu Kristu onnoovonihani
naanaano, munna. Ayo. Muttukhule manawo anyu osulu ni
vathi sa. Nnyakelihe…Muhoove. Muroihe manawo anyu osulu
ni vathi siiso. Munoowerya waakhela yawinyu…Ti yeeyo,
maama. Murowe vaplataforma mwiiraka, “Kooxukhuru, Yesu
Ootthuneya,” yoomala.

Nrowe niire, “AvuwihiweMuluku.”Munn’ihu oovonihiwa. Ti
yeeyo. Vano atthu othene mukhale oottittimiha mwaarwaaka.

(Vaareera, okathi vakhani paahi. Mukihiye kikhalane ela
ekina, mwatthuna vale, vathi va olamula sa mmurimani.)
167 Ti yeeyo mwaatthunanyu wira kihimye, khula enamuna.
Nyuwo mwaamwiikoha. Vano, muhikhale oowuukhuwa, moone;
munnikhalaka oowuukhuwa mwa okathi khata. Vano, ela
munoonaanyu vano, munna, Eyo kahi etthu enrowawoohaaxani,
Eyo etthu wira yookhaliheryeni. Munnona? Eyo etthu enrowa
wookhaliheryani, Ti Nlaikha na Muluku. Eyo entutuxa mu—
munepa anyu, tthiri.
168 Vano, nyuwo murimuukhuleya saana, kahi siiso?
Munikhalana eyo okhuma okathi mpacenrye anyu okhuma
ohoona mweeri vano; muri mwa yeeyo mwa okathi khata. Kahi
siiso? Vekeekhai voolikana. Munoona okhulumuwa wootepa
woorweelakani. Eyo kahi ekeekhaii? Ni etthu ekina, nyuwo
muhaana tiyapeeti, nave, mphomeni mwanyu? Eyo ekeekhaii?
Ti yeeyo. Vaareera, mukattyamiho wa isyo onoohaaxani, ti
woowereya ni wowooceya. Makaaripi, nyuwo munookilaathi
vakhaterani wira…Kahi siiso? Muluku ooreeriheni, maama.
Mukhume vaplataformamukhale mukumi, mwaNsina na Pwiya
Yesu.
169 Nrowe niire, “Attottopeliwe Apwiya.” Vaareera. Atthu
othene ekhale oottittimiha. Vanominuutummosa paahi. [Nipuro
vahiitthu mufiitani—Mol.]…ntoko vamuthukumanoni va vano,
onooneya ntoko eleethi, onooneya ntokomukhalelo wa ekereeme
oneetteetta mpaani. Vano, Eyo Erooho Yoowaarya. Ni—ni
apatthani, Eyo eri vasulu va nyuwo othene. Ni munoowerya
ovonihiwa mwaaminiru paahi. Vano, kawerya vale, Muluku
akikhaliherya vale, kinrowa ophavela ovekelela muthukumano.
170 Ni kinnoona wira nookhalana atthu amosa-amosa va
mmakhaterani sa iroota, kinrowa okhuruwa koovekeleleni.
(Vano, muhikihiye okhala ootteettheyaxa kihinatthi
waaphiyerya atthu ale mmakhaterani.)

171 Vano, vano, munna, muryeene vaavo vanrepani,
mweehererye…Kimphavela owoonani, kawerya vale.
Nkisuwenle yiiraneiye, sookhala piili…eriyari va moone,
eyo yookikhaliha oowiiwalela. Vano, mweehererye waamini ni
murima anyu wothene.
172 Ni nyuwo vo n’attootto, munn’aka, vakhaterani, mwaamini
vano, mwaamini ni murima wothene.
173 Vano, atthu othene anookikhaliherya waavekelela atthu ala
nivekelaka?
174 Tithi, mmureerihe munn’ihu oophentiwa ohiy’ula, ni
avonihiwe naanaano va, ni akhume mpaani mu mukumi. Mwa
Nsina na Yesu Kristu. Amen.
175 Mukhume va. Murweeke, munttharelana. Ehaali anyu,
munna? Oh, wulu, miyo…Exeeni…Nyuwo moosuwela
ekhanle yawinyu…?Muntthuna wira kooleeleni mukattyamiho
anyu? Okhurupuwa wa muthana. Kahi siiso? Vaareera.
176 Muluku, mmureerihe mwaamuthiyan’ola oowooniha
othunku, ni akhale mukumi, mwa Nsina na Yesu Kristu.

Oh! Muluku, mmureerihe mwaaruusi ola, Tithi. Kinvekela
wira Nyuwo munvonihe ni mmukhalihe mukumi. Mwa Nsina na
Yesu Kristu. Amen.

Munnaamini wira owo onookhala saana?
Murwe, munna.
Tithi, miyo kinvekela wira Nyuwo mmureerihe munn’ihu,

ni mmukhalihe mukumi. Mwa Nsina na Yesu Kristu, miyo
kinnivekela. Amen.

Muluku ooreeriheni, murokor’aka.
Vaareera. Rwaani, muhano.
Tithi, kinvekela wira Nyuwo mmureerihe munn’ihu ni

mmukhalihe mukumi kimureerihaka. Mwa Nsina na Yesu
Kristu. Amen.
177 Ehaali anyu, munna? Ayo. Nyuwo—nyuwo mookhalana
waamini, khamurina? Munnaamini wira wiipiwa
makhonyokhonyo woomala, woohiyani, munna.
178 Vaareera. Siiso, munna. Rowakani, mwaaminiki vano ni
murima wothene mwaakhele, mwa Nsina na Pwiya Yesu Kristu.
179 Atthu othene mwaamini ni murima anyu wothene. Vaareera.

Munnaamini wira enoomuhiya kavekela-ru?
Mwa Nsina na Yesu Kristu, mwaamukhaani avonihiwe, ni

maama, nave.
Rowakani vano, onoorowa okhala mukumi, mukattyamiho

onoorowa omuhiya, owo onookhala saana.
Mwa Nsina na Pwiy’ahu Yesu Kristu, kinvekela ovonihiwa

wa munn’aka, mwa Nsina na Yesu.

Muluku ooreeriheni, munna oophentiwa.
Munnaamini, munna, ni murima wothene?
Mwa Nsina na, Yesu Kristu, kinvekela wira avonihiwe.

180 Vano, eyo…Murwe, munna. Munnimwaamini Yoowo
ni murima wothene? Vaareera. Mwatthuna vale, Muluku
onimoohiyani oxintta mukattyamiho wa murima.
181 Mwa Nsina na Yesu Kristu, kinvekela ovonihiwa wawe.
Amen.
182 Munnaamini, munn’aka?
183 O Muluku, miyo kinnimureeriha munn’aka wira evonihiwe
erutthu awe. Mwa Nsina na Yesu Kristu, Mwaana a Muluku.
Amen.
184 Munnaamini vano, munna, ni murima wothene? Yookhala
yiiraneiye. Kihaana wooleelani ela, moone, okhala wira nyuwo—
nyuwo khimukhanle oxinttaka voohikhala wira—voohikhala
wira kinimooleelani. Nto kooleelani, munookikupali okhala
profeta a Muluku? Mookhalana etthu mumpharelelaanyu,
muhinihiyanyu (Eyo kahi ekeekhaii?), muhapo murinaanyu
ontthuneya nyuwo ohiya. Voolikana. Rowakani. Muluku
ooreeriheni.

Vaareera. Munimwaamini, murokor’aka?
Mwa Nsina na Yesu Kristu, miyo kinnooreerihani, munna,

wira nvonihiwe.
Nto rowakani mwaaminiki vano, ni munimwaakhela ovona

wanyu.
185 Vaareera. Munnaamini, murokor’aka? Itthu sinci-ene:
wooceya, ohiya woona mweeri vowaakuveya, wiipiwa
makhonyokhonyo, ni paahi, nave…Eyo kahi ekeekhaii?
Vootakhala. Rowakani nvonihiwe, munna, mwa Nsina na
Pwiy’ahu Yesu.

Vaareera. Murwe, munna oophentiwa.
Tithi a Wirimu, mmureerihe munn’ihu ni munvonihe

naanaano va. Mwa Nsina na Yesu Kristu, miyo kinnivekela.
Vaareera. Munnaamini, munna?
Mwa Nsina na Yesu Kristu, miyo kinnooreerihani wira

nvonihiwe.
Rowakani, muhakalaleke vano, mwiiraka, “Kooxukhuru,

Pwiya Yesu.”
Vaareera. Munnaamini vano, munna?
Mwa Nsina na Yesu Kristu, miyo kinvekela wira Owo

oovoniheni naanaano va, ni mukhale mukumi.
Muroweke mwiire, “Kooxukhuru, Pwiya.”

186 Vano, muthukumano, uh, atthu, nyuwo—nyuwo muroweke
mmuxukhuruku Muluku mukhumaka-ru va, mwiire,
“Kooxukhuru, Pwiya. Kooxukhuru, Pwiya.” Atthu othene
ekhale oottittimiha.

Vano, munnaamini, munna?
Mwa Nsina na Pwiya Yesu, munvonihe munn’ihu wa ovuwa

Wanyu. Amen.
187 Vaareera. Vano, munna, munaanyiheryani wa yeeyo?
Munnaamini ni murima wothene? Okathi vakhani paahi, eri
ntoko…wookhala olavula iwe, onikihiya oothanana vakhani.
Nkawehani epantt’ila nno okathi vakhani paahi. Kinnoona
etthu yootikiniha yiiraneyaka mwa nyuwo, wira…Nyuwo
munimoova vakhani, kahi siiso? Nyuwo mwa…Ahe, exeeni iyo,
okathi wa ekumi nyuwo muryaanyu, murina mukattyamiho wa
athiyana. Tivo, vano kintthuna wira murowe nvonihiwe, mwa
Nsina na Yesu Kristu. Amen.

Vaareera. Vaareera. Munnaamini, munna?
Mwa Nsina na Yesu Kristu, kinvekela ovonihiwa wanyu.

Munivahe, Pwiya.
Vano rowakani muhakalalaka, mutteeliwaka murima.

188 Vaareera. Munnaamini, munna? Munnitthuna olya ntoko
siirakaanyu (Eyo kahi ekeekhaii?) ni okhalana-tho nipwiipwi
nooreera? Muluku ooreeriheni. Rowakani mwiire paahi ntoko
sintthunaanyu wira, amen, mwa Nsina na Yesu Kristu.
189 Vaareera. Muntthuna muxintte mukattyamiho w’athiyana,
kahi siiso, munna, ni mukhale mukumi? Mukeleleke ohoolo.
Muluku ooreeriheni. Amen.

Nrowe niire, “Attottopeliwe Apwiya.” (Vannikirikela
paahi…)
190 Vaareera. Muluku ooreeriheni, munna. Murowe mwalye
entthunaanyu vano, mukhale oolipa murima, nto Muluku
onimooreerihani ni wookhalihani mukumi.
191 Vaareera. Murwe vano. Vaareera, munna. Mwaamini-
ru ni murima wothene, munoovonihiwa ni woona wanyu
onimoorweelani mukumi.
192 Muluku amureerihe munn’ihu, mwa Nsina na Yesu.
193 Vaareera. Muluku ooreeriheni, munna. Murwe vano.
Muntthuna openuwa, khamuntthuna, eretta ya murima?
194 Mwa Nsina na Yesu Kristu, ola avonihiwe.

(Ankhi yeeyo vano? Atthu othene…Munihimya exeeni?
Muntthuna wira kirwe vaavo? Ala ti othene, wala muhaana
vakhani-tho ahanle?)
195 Vano, awo anaahela atthu mmakhaterani sa iroota, awo
anrowa othataana, ni kinookhuruwa, kinrowa waavekela othene

ala. Ni mutthikele muttottopelaka. Nrowe nimalihe eliinya
ela ehanle…?…Owo onrowa waaruuha ale ahanle. Vaareera,
mmuruuheke muhan’owo.

Rwaakani, munna oophentiwa. Vaareera.

Tithi a Wirimu, kinvekela wira Nyuwo mmureerihe
munn’ihu ni mmukhalihe mukumi mwa Nsina na Yesu Kristu.
Amen.

Woovira okathi xeeni eyo eryaaya vantatani vanyu…?…
196 Murwe, munna. Khimwaatthuna olya ni okhala oolikana
ntoko saakhalakaanyu? Kaarowa osuwela sayi wira eyo ti
yahaalonke ni nyuwo? Mwa Yesu Kristu paahi. Eyo ekeekhaii?
Vano murowe, mooreerihiwa ni Muluku, ni munoorowa okhala
mukumi, munna. Muluku ooreeriheni, munna oophentiwa.
Amen.
197 Vaareera, murokor’aka. Oh, itthu sinci-ene sinoohaaxani,
mukattyamiho wa murima, ni okhalana mukhalelo wo
wuukhuwa vootepa.
198 OMuluku Oophenteya, kinvekela wira munvonihe munn’ihu
ni mmukhalihe mukumi, mwa Nsina na Yesu Kristu. Amen

Ayo, mwaha wa yeeyo wuukhuwa wanyu…?…
199 Vaareera. Oh, wulu! Munna oophentiwa, kinnoona wira
muri vattoottoni. Munuupuwelela exeeni yeela? Munnaamini
wira eyo ekeekhaii? Munnaamini. Vano, miyo—miyo nkinwerya
woovonihani, munn’aka, masi kinoowerya osuwela etthu
evonyeiye ni nyuwo, nyuwo mwakaamini-ru ntoko profeta
a Muluku. Munnaamini yeeyo ni murim’anyu wothene?
Munnaamini? Eyo munoonaanyu vano, ni Erooho, nlo Nlaikha
na Muluku.
200 Mukattyamiho anyu ti woohisuweliwa ni mutthu.
Munkhalaxa oohilipalipa paahi, kahi siiso? Munkhala
ootteettheya paahi, ootteettheya saana. Ni nyuwo muneetta
siiso voophiyaka o—okathi khata, vano nto munoohiya paahi
khukilaathi. Eyo ekeekhaii? Ti yeeyo. Kaarowa osuwela sayi
wira nyuwo muniira siiso? Mwa yoowoona paahi t’inamuna
emosa paahi kaarowaaka osuwela, okhala wira nkinoosuwelani.
Eyo ekeekhaii? Exeeni iyo, mukhalelo wa mitika sanyu
onoomalamala, munna, mmuthanani mwanyu. Vano murwe
va okathi vakhani paahi.
201 O Muluku, mmureerihe mulopwan’ola, munvahe ikuru,
Nyuwo muhimmye wira, “Ole ootteettheya aire, ‘Miyo koolipa.’”
Munvahe, Pwiya, miyo kimureerihaka. Mwa Nsina na Yesu
Kristu. Amen.
202 Kintthunawiramukhume vaplataforma,mwaakuxe attootto
anyu a khalayi mwaarihele vale murowe owaani…?…

203 Vaareera. Murwe, munna ni nvonihiwe vano, mwa Nsina na
Yesu Kristu, mukattyamiho wa niitho nanyu. Amen. Muluku
ooreeriheni, munna.

Vaareera. Munnaamini, munn’aka?
Mwa Nsina na Pwiy’ahu Yesu, munvonihe munn’aka. Amen.
Muroweke mwaaminiki, munna.
Munnaamini, murokor’aka?
Mwa Nsina na Pwiya Yesu, munvonihe murokor’aka.
Munnaamini, mrokor’aka?
Mwa Nsina na Yesu Kristu, mwaakhele openuwa wanyu.

Amen.
Mwa Nsina na Yesu Kristu, mwaakhele openuwa wanyu,

murokor’aka.
Rowakani, muhakalalaka vano.
Munnimwaamini Yoowo munna?
Mwa Nsina na Yesu Kristu, mwaakhele openuwa wanyu.

Amen.
204 Attottopeliwe Apwiya! Vaareera, nrowe othene niire,
“Attottopeliwe Apwiya.” Nvenxe matata paahi mwaattottopele
Yaawo. Vaareera. Vano, nookhala nikhuru n’atthu vathi va
mmakhaterani sa iroota nihaarowenlyahu. Vano, kintthuna
wira atthu othene evekele ni miyo. Vano, atthu ala kharina
ittikitti sa mavekelo, nto miyo kinrowa okhuruwa kaavekelele
paahi, khula enamuna, okhala wira awo—awo akilaanthe va;
akina aya, kinoona wira mmosa wala aili aakhalana ittikitti
sa mavekelo. Ni kintthuna kivekele ni yaawo, kintthuna wira
axinn’aka arumeyi yiitakanihe ni miyo.
205 Vano, kinoowerya omuleela khula mmosa a yaawo moota
yiiraneiye aya, ni sothene sa yeeyo, masi woovonihani,
nkinwerya. Masi kintthuna kookoheni etthu emosa.
Munoomukupali Pwiy’aka Yesu ntoko Mpenuxa anyu karwa
vale koovekelelakani? Arumeyi amosa-amosa ethataane va ni
yaawo, wira, nave, wira ewerye—ewerye okhala mwa yeela,
yothene.
206 Kintthuna wira muthukumano okhale woottittimiha.
Muluku onoowerya opaka miiriirya kamosa-kamosa sa ikuru
vaava va. Vano, ale oorakala paahi ni oohaaxeya, oorakala
saana ni oohaaxeya ahinwerya okhuma. Mwaahiye ekilaathi
vaavo. Vano atthu othene ekhale oottittimiha. Arumeyi amosa-
amosa yeemele ottuli nno.
207 Apatthani aKristu, akavi anrowa otakaihana ni
miyo mmavekeloni kiryeene va kaarumeelaka atthu ala?
Munimwaamini ni miyo ni murima wothene? Munookhala
oottittimiha ni okhala ni muru anyu wowuurama ni okhala
nvekelaka? Nto hiyo nininvekela Pwiy’ahu Yesu wira aavonihe

aretta ala ni…Ankhi ala yaari atthu anyu akilaanthi-ene
va, amosa-amosa oowoonyokowa saana ni—ni oorakala, ni
akina oohoona voomalela, yaavarenle-ene attootto mmtatani?
Kinnaamini wira Pwiy’ahu Yesu onimwaavoniha. Vano, atthu
othene ekilaathi, othene waahiya ale oorakala. Oorakala paahi
va vano.

[Munna Hall oniixuttiha muthukumano—Mol.]
208 Vano, wa nyuwo murakanle ni moonyokonwe ni
munihaaxeya va, Murima aka onnookhupanyeryani
mwaakoonaka vaplataforma va waahimeerya iparakha atthu
amosa-amosa. Yaahikhala anci-ene a yaawo va yaari othene
oorakala ni oowoonyokowasa avonihiwe; nyuwo muhiiwa
eyo. Mwa nlikanyiho, Mwenye Upshaw va aarakanle mwa
miyaakha miloko mithanu na mosa ni mithanu na mosa,
khaavo mmosa a nyuwo aari mwa mukhalelo owo aaryaawe-
mo okhuma mwanamwane, ni aahiphavela ovonihiwa okathi
waarinaawe miyaakha muloko ni mithanu ni miili okathi
antheiye-we muthana. Owo aari ntoko Mukhulupale Roosevelt,
mukhulupale ahu okhwiiye, waari okhuma muyuununi mwawe
ti waamuhaaxaya. Miyo kaawerya paahi wira ntoko Muluku
saakihimenrye awe wira kiire, woona yoowoona ni omuleela
yeeyo, etthu yaarowa okhumelela.
209 Kahi owo paahi, masi akina yaakilaanthe va mmakhaterani
sa iroota ahikhanle mmakhaterani sa iroota ohiy’ula avonihiwe,
anci-ene a nyuwomoosuwela eyo. oPhoenix, esumana yamusuri,
moota Muluku aakuminhe-awe mmakhaterani sa iroota.
210 Keemenle-ene va, kinnoowehani, kaamuwerya wooleelani
etthu evonyeiye ni nyuwo, masi etthu kihiniirelaaka emosa…
imaara sinci-ene kihinlavulaaka myaha sa ikhatera sa iroota,
mutthu aamwiira, “Ahe, khula mutthu aamuwerya oweha vathi
vale ni wira mulopwan’ole aari oorakala.” Ti yeeyo. Muteko
aka khonlipanaxa yeeyo, onkhala omoona mutthu mukumi vano
nto waaleela etthu evonyeiye, moone, mutthu onooneya ntoko
mukumi, ni vakhala…munimoona.
211 Ni ohiy’ula, muthukumano, wa nyuwo aletto, kiheehererya
ovarela Eyo vanci-enexa vanweryaaka wira kuurele ikuru
saka wira kikhuruwe kaavekelele atthu ala. Vano, kinrowa
wookohani etthu: Munnaamini wira kihimmye ekeekhai,
nyuwo oorakala ni itthu? Miyo—miyo kinrowa okhuruwa ni—
ni—ni onvekela Muluku wira ooreeriheni, ni woovekelelani,
khula mutthu, ni kintthuna wira mwaamini wira Muluku
onoorowa wookhalihani mukumi. Vano, Owo pooti wira
naanaano va. Moonaru yeeyo, waamini wira munoorowa
ovenya, vaareera; vaahikhale siiso, ahe weeso mwaamini wira
Owo onoorowa woovonihani. Mwakhalanaru waamini iwo
wunci-ene, onookuxa okathi munci-ene wira okhumelelihe,
masi Yesu iirale, “Ntoko sinaamini anyu, mwiireliwe siiso.”

Masi vano, mwakhalana waamini wuulupale, munoowerya
ovonihiwa okathi ene yoowo.
212 Kinniwoona axilopwana amosa-amosa oohoona akilaanthi
va ni attootto, kintthuna wira mwaamini. Ni kintthuna wira
muthukumano wothene…Ankhi ala yaari atith’inyu ni ame
anyu wala mutthu akilaanthi va?
213 Vano nrowe nikhale a xariya. Etthu emosa paahi
kinweryaaka aka wira orowa waavekelela. Vano, awo
yaatthunaka osuwela etthu evonyeiye ni etthu yiiraneiye,
Muluku onimuupulula eyo, eyo enooweryaneya wiiriwa. Masi
awo antthuna ovekeleliwa, ni annaamini wira karwaa-ru
waavekelela, Muluku onimwaakhaliha akumi. Ni kinnaamini
wira awo yaamini-ru ni murim’aya wothene, enimwiiraneya
naanaano va. Ni awo yaira vale…
214 Ni yaahiiraneye naanaano va, muhikhale oowooceya, pooti
okhala muhina mwa e—ewoora nuusu okhuma vano, pooti
okhala muhina mwa esumana emosa okhuma vano, nkisuwenle,
masi enookhala mwaaminiru. “Voolikana ni waamini wanyu,
ekhale siiso wa nyuwo.” Eyo yakhala Yoolempwa, muthukumano
wiire, “Amen.” Vano mwaamini ni murima wothene.
215 Imaara kavi niwoonalyahu okhuma empa
y’anamukhw’anepa ni ikamisa sa ikuru, ni itthu, nto awo
ari owaani vano, ni atthu oolikana, moone, ni mithinto sothene
sa mixankiho?
216 Vano, axinna arumeyi anrowa ovekelaka okathi
onvekelaaka; Kaatthuna kisuwele sinto muthukumano
onimwiira siiso, muuramihe muru. Munna Hall, mukhale
vamikrofooni va. Ni mwammiravo aka, mukhuruwele ni miyo
muliinyani.
217 Miyo kintthuna wira Muluku amwiihane mwan’aka wira
aavekelele aretta. Ni kintthuna koone etthu wiiraneya toko
wira elipiherye, moone. Kintthuna wira owo akhale ni miyo ela
yiiraneyaka. Vaareera.

(Nyuwo mulavuleke ni muthukumano.) [Munna Hall
onlavula ni muthukumano okathi Munna Branham
onaavekelelawe ale oohaaxeya. Nipuro vahiitthu mufiitani—
Mol.]
218 Apatthani aKristu, wa nyuwo munaamini ni murima
wothene, vano atthu othene oottittimiha ntoko sinweryaanyu
okhala, Miyo kinnaamini wira Muluku oomureeriha khula
mmosa a nyuwo wira nvonihiwe. Mulopwana mmosa va
oneehererya maitho awe nno ni nno, aari oohoona. Muhano
mukina onkumiha inawu sawe vakhaterani ya iroota va,
muhanommosa ooriipa, onrowa okhala vasulu vale muhinamwa
minuutu vakhani. Va ori muhano mukina ovennye. Vaareera.
Vano atthu othene ekhale oottittimiha. Erooho Yoowaarya
yoo…Atthu t’oreerihiwa, miyo kinnaamini ni murima wothene.

219 Vano, kintthuna wira muthukumano ovenye, atthu othene
mpaani mu. Apatthani arumeyi, kintthuna wira murwe vano
nwiixaatherye matata ale—ale oohaaxeya, axinn’aka arumeyi
va, murwe ohoolo nwiixaatherye matata, wira mwaakhapelele
ni mwaakhaliherye waamini waya wira evenye mmakhaterani
mwaya sa iroota ni avonihiwe. Vano, kintthuna wira khula
mmosa anvenxerye matata Muluku sa nivekelaka.
220 Vano, muhano, muhano ooriipa va, kintthuna wira nvenye
vo. Ni muhan’ola va, ni vale, kintthuna wira mwaamini vano ni
murima wothene.

aKristu othene avekele.
221 Vano, Tithi, hiyo nihaareeriha atthu ala mwa Nsina
Nanyu, nisuwelaka etthu emosa ela wira Nyuwo moolaiherya
wira “Sothene muntthunaanyu, mwaavekelaka, mwaamini wira
munimwaakhela.” Vakhala wira Nyuwo moowerya omukumiha
muthiyan’ole aatthukiwe ni oonykonwe vanrepani vale, Nyuwo
munniwerya omukumiha khula mmosa a awo, Pwiya. Munivahe
naanaano va wira evonihiwe ni ekhalihiwe akumi. Mwiiwe
mavekelo a murumeyi Anyu oowiiyeviha, Tithi. Vano, munivahe,
Pwiya.
222 Satana, nyuwo mwaatthunke atthu ala, awo aavekeleliwa,
iparakha sa Muluku soovekeliwa mwaha wa yaawo, nyuwo mwa
ooxinttiwa.
223 Mwa Nsina na Yesu Kristu, nvenye vo! Va onoorwa
muhano mmosa, oorakala, okhuma vakhaterani, owelaka,
ovennye. Nkawehani va, akhumaka vakhaterani ya iroota,
eettaka ahirina…Attottopeliwe Apwiya! Va onoorwa mukina,
muhano mukina aarakanle vakhaterani ya roota, eemenle,
omuttottopelaka Muluku. Nrowe nivenxe matata ninvuwihaka
Muluku, mapuro othene. Ti yeeyo. Nvenye vo. Mwa Nsina
na Pwiya Yesu, nvenye mweemele! Mwammiravo, mookole
ntata nanyu vo ni mukhalihiwe mukumi. Ikhatera sa roota
simpuruleliwa ottuli. Atthu anoomora, mmakhaterani sa roota,
ni akhalanaka yoovuwa…Aleluya! Attottopeliwe Muluku! 

